
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республикаса Веськӧдлан котырлысь уджаланарт вынсьӧдӧм йылысь
Коми Республикаса Веськӧдлан котыр шуис:
1. Вынсьӧдны Коми Республикаса Веськӧдлан котырлысь Уджаланарт (водзӧ — Уджаланарт) тайӧ шуӧм дорӧ 1 №-а содтӧдын индӧм серти. 
2. Коми Республикаса олӧмӧ пӧртысь власьт органъяслы:
лӧсьӧдны налысь удж урчитысь инӧда актъяссӧ тайӧ Уджаланарт серти; 
Коми Республикаса Веськӧдлан котырлы видлалӧм вылӧ юалӧмъяс дасьтігӧн, пыртігӧн кутчысьны тайӧ Уджаланартлӧн положениеяссӧ. 
3. Лыддьыны вынтӧмӧн Коми Республикаса Веськӧдлан котырлысь ӧткымын помшуӧм тайӧ шуӧм дорӧ 2 №-а содтӧдын индӧм лыддьӧг серти. 
4. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьлӧн да Коми Республикаса Веськӧдлан котырлӧн Администрациялы. 
5. Тайӧ шуӧмыс вынсялӧ сійӧс примитан лунсянь. 
Коми Республикалӧн 
Веськӧдлан котырса Веськӧдлысь 

ВЫНСЬӦДӦМА
Коми Республикаса Веськӧдлан котырлӧн
2014 во ӧшым тӧлысь 18 лунся 527 №-а шуӧмӧн 
(1 №-а содтӧд)
Коми Республикаса Веськӧдлан котырлӧн
УДЖАЛАНАРТ
І. Панас
1. Тайӧ Уджаланартыс федеральнӧй оланпастэчас, Коми Республикаса Оланподув, «Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт тэчасын органъяс йылысь» Коми Республикаса Оланпас, Коми Республикаса мукӧд нормативнӧй инӧда акт серти урчитӧ Коми Республикаса Веськӧдлан котырлысь уджалан пӧрадок (водзӧ — Веськӧдлан котыр), сы лыдын сылысь чукӧртчылӧмъяс котыртан да нуӧдан, документъяс дасьтан да Веськӧдлан котырлысь актъяс примитан пӧрадок. 
2. Веськӧдлан котырӧн сылӧн уджмогъясӧ пырысь юалӧмъясыс видлавсьӧны Веськӧдлан котырлӧн чукӧртчылӧмъяс, Веськӧдлан котырса Президиумлӧн чукӧртчылӧмъяс, Веськӧдлан котырӧн котыртӧм пыр кадся да недыр кадся комиссияяслӧн, сӧвещательнӧй, координируйтан, консультируйтчан да мукӧд уджалан органлӧн (сӧвет, уджалан группа, штаб да мукӧд) чукӧртчылӧмъяс вылын Коми Республикаса олӧмӧ пӧртысь власьт колана органъяслӧн пырӧдчӧмӧн, а сідзжӧ Веськӧдлан котырӧ пырысьясӧс юасьӧм пыр.  
3. Веськӧдлан котыр ассьыс уджмогъяс збыльмӧдӧмӧн йӧзӧдӧ шуӧмъяс да тшӧктӧмъяс (водзӧ — Веськӧдлан котырлӧн инӧда актъяс), сетӧ Коми Республикаса олӧмӧ пӧртысь власьт органъяслы, лӧсялана чина йӧзлы тшӧктӧмъяс.
Актъясыс, кутшӧмъяс лоӧны нормативнӧйӧн, йӧзӧдсьӧны Веськӧдлан котырлӧн шуӧмъясӧн. 
Ӧдйӧ вӧчны индысь да мукӧд ӧнія юалӧм серти актъясыс, кутшӧмъяс оз лоны нормативнӧйӧн, йӧзӧдсьӧны Веськӧдлан котырлӧн тшӧктӧмъясӧн. 
Веськӧдлан котырлӧн инӧда актъяссӧ, кутшӧмъясӧс примитӧма сылӧн уджмогъяс серти, быть колӧ пӧртны олӧмӧ Коми Республикаын. 
4. Коми Республикаса инӧда акт балаяссӧ Веськӧдлан котырӧ дасьтӧны да пыртӧны Коми Республикаса инӧда акт балаяс Коми Республикаса Веськӧдлан котырӧ дасьтан да пыртан пӧрадок серти тайӧ Уджаланарт дорӧ 1 содтӧдын индӧм серти. 
5. Веськӧдлан котырлысь инӧда актъяссӧ кырымалӧ Коми Республикалӧн Веськӧдлан котырса Веськӧдлысь (водзӧ — Веськӧдлан котырса Веськӧдлысь), а сэк, кор сійӧ абу (отпуск, висьӧм, командировка) — Веськӧдлан котырса Веськӧдлысьлӧн тшӧктӧм серти Веськӧдлан котырса Веськӧдлысьӧс вежысьяс пиысь ӧти да вынсялӧны Коми Республикаса оланпастэчасӧн индӧм пӧрадок серти.  
6. Веськӧдлан котырлысь, Веськӧдлан котырса Веськӧдлысьлысь тшӧктӧмъяс олӧмӧ пӧртӧм бӧрся видзӧдӧны Коми Республикаса Веськӧдлан котырлысь, Коми Республикалӧн Веськӧдлан котырса Веськӧдлысьлысь тшӧктӧмъяс олӧмӧ пӧртӧм бӧрся видзӧдӧмсӧ котыртӧм йылысь положение серти тайӧ Уджаланарт дорӧ 2 содтӧдын индӧм серти.
7. Гражданасянь шыӧдчӧмъяссӧ, кутшӧмъяс воисны Веськӧдлан котырӧ, видлалӧны «Россия Федерацияса гражданалысь шыӧдчӧмъяс видлалан пӧрадок йылысь» Федеральнӧй оланпасӧн индӧм пӧрадок серти. 
Гражданасянь шыӧдчӧмъяссӧ видлалӧмыс, кутшӧмъясӧс инпасалӧма Веськӧдлан котырлы, тайӧ шыӧдчӧмъяссӧ Коми Республикаса олӧмӧ пӧртысь власьт тэчасын лӧсялана органъясӧ да Коми Республикаын меставывса асвеськӧдлан органъясӧ видлалӧм да мераяс примитӧм вылӧ ыстӧмсӧ, Веськӧдлан котырса Веськӧдлысьӧн, сійӧс вежысьясӧн гражданаӧс примитӧмсӧ могмӧдӧ Коми Республикаса Юралысьлӧн да Коми Республикаса Веськӧдлан котырлӧн Администрация (водзӧ — Администрация). 
8. Документъяскӧд уджсӧ котыртӧны тайӧ Уджаланарт, Коми Республикаса олӧмӧ пӧртысь власьт тэчасын органъясын делопроизводство кузя типӧвӧй инструкция серти, мый вынсьӧдӧма Веськӧдлан котырӧн. 
9. Веськӧдлан котырлӧн удж йылысь юӧртӧны «Канму органъяслӧн да меставывса асвеськӧдлан органъяслӧн удж йылысь юӧр босьтны позянлун могмӧдӧм йылысь» Федеральнӧй оланпаслысь корӧмъяссӧ тӧд вылын кутӧмӧн. 
ІІ. Веськӧдлан котырлысь удж планируйтӧм да котыртӧм 
10. Веськӧдлан котыр Россия Федерацияса Оланподув, федеральнӧй оланпасъяс, Россия Федерацияса мукӧд нормативнӧй инӧда акт, Россия Федерацияса Президентлӧн, Россия Федерацияса Веськӧдлан котырлӧн тшӧктӧмъяс, Коми Республикаса Оланподув, Коми Республикаса  оланпасъяс, Коми Республикаса мукӧд нормативнӧй инӧда акт, Коми Республикаса Юралысьлӧн тшӧктӧмъяс серти лӧсьӧдӧ да збыльмӧдӧ Коми Республикаӧс социальнӧя да экономика боксянь комплекснӧя сӧвмӧдӧмсӧ  могмӧдӧм серти мераяс, пырӧдчӧ сьӧм, наука, йӧзӧс велӧдан, йӧзлысь дзоньвидзалун видзан, культура, мортӧс ёнмӧдан да спорт, йӧзӧс социальнӧя могмӧдан, туй вылын видзчысянлун да экология юкӧнын ӧтувъя канму политика нуӧдӧмӧ, а сідзжӧ планируйтӧ оланпасъяс лӧсьӧдӧм кузя ассьыс уджсӧ, чукӧртчылӧмъяс да мукӧд мероприятие нуӧдӧмсӧ.       
11. Веськӧдлан котырӧ пырысьяс планируйтӧны ассьыныс уджсӧ Коми Республикаса Юралысьӧн нуӧдан мероприятиеясӧ, Веськӧдлан котырлӧн чукӧртчылӧмъясӧ, Веськӧдлан котырӧн котыртӧм сӧвещательнӧй, координируйтан, консультируйтчан да мукӧд уджалан органӧ (сӧвет, уджалан группа, штаб да мукӧд) пырӧдчыны коланлунсӧ тӧд вылӧ босьтӧмӧн.       
12. Веськӧдлан котырлӧн чукӧртчылӧмъяс вылын юалӧмъяс видлалӧмсӧ планируйтӧны во джын кадколаст вылӧ. Локтан кадколаст вылӧ Веськӧдлан котырлӧн чукӧртчылӧмъяс планӧ пырӧны шӧр юалӧмъяс лыддьӧг, кутшӧмъясӧс колӧ видлавны Веськӧдлан котырлӧн чукӧртчылӧмъяс вылын, быд юалӧм серти сійӧс видлалан кадколаст да Коми Республикаса олӧмӧ пӧртысь власьт тэчасын органъяс индӧмӧн, кодъяс кывкутӧны юалӧм дасьтӧм вӧсна.  
13. Веськӧдлан котырӧ пырысьяс, Коми Республикаса олӧмӧ пӧртысь власьт тэчасын органъяс локтан планируйтан кадколаст заводитчытӧдз 1 тӧлысь оз сёрджык сетӧны Администрацияӧ Веськӧдлан котырлӧн чукӧртчылӧмъяс вылӧ юалӧмъяс пыртӧм серти Веськӧдлан котырса Веськӧдлысьӧс вежысьяскӧд (уджмогъяс юклӧм серти) ладмӧдӧм вӧзйӧмъяссӧ, кытчӧ пырӧны: 
1) юалӧмлӧн ним да Веськӧдлан котырлӧн чукӧртчылӧм вылын  сійӧс видлавны коланлунсӧ дженьыда подулалӧм;  
2) ӧтувъя серпасалӧм да юалӧмлӧн шӧр положениеяс;
3) вӧзъяна помшуӧмлӧн форма;
4) ӧтув збыльмӧдысьяс лыддьӧг; 
5) Веськӧдлан котырлӧн чукӧртчылӧмъяс вылын видлалан кадколаст;
14. Тайӧ Уджаланартлӧн 13 пунктын индӧм вӧзйӧмъяс подув вылын локтан планируйтан кадколаст водзын мунысь медводдза тӧлысь джын чӧжӧн Администрация лӧсьӧдӧ локтан кадколаст вылӧ Веськӧдлан котырлӧн чукӧртчылӧмъяслысь план баласӧ.  
Веськӧдлан котырлӧн чукӧртчылӧмъяс планыс вынсьӧдсьӧ локтан планируйтан кадколаст заводитчытӧдз Веськӧдлан котырлӧн тшӧктӧмӧн. 
Коми Республикаса олӧмӧ пӧртысь власьт тэчасын органса юалӧм дасьтӧм вӧсна кывкутысь юрнуӧдысь пыртӧ юалӧмлӧн сюрӧс да сійӧс видлалан кадколаст юкӧнын вынсьӧдӧм план вежӧм йылысь подулалӧм вӧзйӧмъяссӧ Администрацияӧ. Веськӧдлан котырса Веськӧдлысьӧс вежыськӧд ладмӧдӧм бӧрын (могъяс юклӧм серти) Веськӧдлан котырлӧн чукӧртчылӧмъяслысь план вежӧм йылысь помшуӧмыс вынсьӧдсьӧ Веськӧдлан котырлӧн тшӧктӧмӧн.       
15. Веськӧдлан котырлӧн чукӧртчылӧмъяс вылын содтӧд (планӧ пырттӧм) юалӧмъясыс видлавсьӧны Веськӧдлан котырса Веськӧдлысьлӧн, а  кор сійӧ абу (отпуск, висьӧм, командировка) — сылысь могъяс олӧмӧ пӧртысь йӧзлӧн помшуӧм серти. 
ІІІ. Веськӧдлан котырлысь чукӧртчылӧмъяс дасьтан да нуӧдан пӧрадок
16. Веськӧдлан котырлӧн локтан чукӧртчылӧмъясыс нуӧдсьӧны  вынсьӧдӧм план серти. 
Веськӧдлан котырлысь чукӧртчылӧм нуӧдан урчитӧм кадпассӧ индӧ Веськӧдлан котырса Веськӧдлысь Веськӧдлан котырлӧн чукӧртчылӧм кадпасӧдз 20 уджалан лунысь оз сёрджык да Администрация юӧртӧ Веськӧдлан котырӧ пырысьяслы, Коми Республикаса олӧмӧ пӧртысь власьт тэчасын органъяслы, кодъяс кывкутӧны Веськӧдлан котырлы видлалӧм вылӧ пыртӧм лӧсялана юалӧм дасьтӧм вӧсна, Веськӧдлан котырса Веськӧдлысьлысь помшуӧм примитан лунсянь 1 уджалан лун чӧжӧн.  
Веськӧдлан котырлӧн урчиттӧмысь водз чукӧртчылӧмъяссӧ нуӧдӧны Веськӧдлан котырса Веськӧдлысьлӧн, а кор сійӧ абу (отпуск, висьӧм, командировка) — сылысь могъяс олӧмӧ пӧртысь йӧзлӧн помшуӧм серти. 
Веськӧдлан котырлӧн восьса чукӧртчылӧмъяслӧн кадпас йылысь   юӧрыс йӧзӧдсьӧ «Ӧтуввез» юӧртан да телекоммуникация везйын Веськӧдлан котырлӧн официальнӧй сайт вылын.
17. Веськӧдлан котырлӧн чукӧртчылӧмъяс планӧ пыртӧм юалӧмъяс кузя тайӧ Уджаланартӧн индӧм корӧмъяс серти дасьтӧм да ладмӧдӧм материалъяссӧ сетӧны Администрацияӧ Веськӧдлан котырлӧн чукӧртчылӧм кадпасӧдз 15 уджалан лунысь оз сёрджык.  
18. Материалъясӧ, кутшӧмъясӧс колӧ пыртны тайӧ Уджаланартлӧн 17 пункт серти, пырӧны: 
1) Веськӧдлан котырлӧн помшуӧм бала, мукӧд документ, кутшӧмъясӧс дасьтӧма Коми Республикаса инӧда акт балаяс Коми Республикаса Веськӧдлан котыртӧ дасьтан да пыртан пӧрадок серти тайӧ Уджаланарт дорӧ 1 содтӧдын индӧм серти;
2) Коми Республикаса олӧмӧ пӧртысь власьт тэчасын органса юрнуӧдысьлӧн тыръюӧр сы дорӧ лӧсялана материалъясӧн (слайдъяс, юӧртан материалъяс, статистика мыччӧдъяс да с.в.), кутшӧмӧс быть колӧ кырымавны Коми Республикаса олӧмӧ пӧртысь власьт тэчасын органса юрнуӧдлысьлы да кӧні эмӧсь татшӧм юкӧдъяс:
Веськӧдлан котырлӧн чукӧртчылӧм вылӧ юалӧм петкӧдӧмлӧн мог;
видлалан юалӧмлӧн ӧнія серпас, юалӧмлӧн тема чукӧр сӧвмӧдӧм серти шедӧдӧм бӧртасъяс;
мытшӧдъяс, кутшӧмъяс эмӧсь, донъялӧм, артмӧм лоӧмторлӧн помкаяс; 
ӧнія механизмъяс да инструментъяс опишитӧм, мыйяс отсӧгӧн позьӧ решитны ӧнія мытшӧда юалӧмъяссӧ, мытшӧдъяс решитан выль механизмъяс да инструментъяс вӧзйӧм;
веськӧдлан помшуӧмъяслӧн балаяс;
вӧзъяна веськӧдлан помшуӧмъяс примитӧмлӧн бӧртас водзӧ вылӧ артыштӧм;
3) тыръюӧр содтӧд вӧчысьяслӧн темаяс (тезисъяс), кутшӧмъясӧс быть колӧ ладмӧдны шӧр тыръюӧркӧд, кутшӧмъяс содтӧны да восьтӧны торъя юӧр (мукӧд мытшӧд) шӧр вӧчысьлысь, кутӧны висьталӧм юалӧмъяс серти вӧзйӧмъяс (решитан туйяс). 
Тайӧ пунктын лыддьӧдлӧм став материалсӧ позьӧ сетны Администрацияӧ бумага вылын да электроннӧя. 
Коми Республикаса олӧмӧ пӧртысь власьт тэчасын органъясса юрнуӧдысьяс, кодъяс кывкутӧны видлалан юалӧмъяс дасьтӧм вӧсна, сетӧны тайӧ пунктын индӧм материалъяскӧд Веськӧдлан котырлӧн чукӧртчылӧм вылын сёрнитысь йӧзлысь список, а сідзжӧ йӧзлысь список, кодъясӧс кӧсйӧны корны Веськӧдлан котырлӧн чукӧртчылӧм вылӧ.   
19. Юалӧмъяс Веськӧдлан котырлӧн чукӧртчылӧмъяс вылын видлалӧм вылӧ дасьтӧм да сетӧм бӧрся видзӧдӧ Администрация. 
20. Администрация лӧсьӧдӧ Веськӧдлан котырлӧн чукӧртчылӧмлысь уджтас баласӧ да тайӧ Уджаланартлӧн 18 пунктын индӧм материалъяскӧд сетӧ Веськӧдлан котырса Веськӧдлысьлы.
Веськӧдлан котырса Веськӧдлысьӧн ошкӧм Веськӧдлан котырлӧн чукӧртчылӧмлысь уджтас баласӧ да сы дорӧ лӧсялана материалъяссӧ Веськӧдлан котырлӧн чукӧртчылӧм кадпасӧдз 5 уджалан лунысь оз сёрджык  мӧдӧдӧны сэні участвуйтысьяслы. Веськӧдлан котырлӧн чукӧртчылӧм уджтасыс вынсьӧдсьӧ веськыда чукӧртчылӧм вылын.
21. Веськӧдлан котырӧ пырысьяс, органъясса да организацияясса юрнуӧдысьяс, кодъяслы ыстісны Веськӧдлан котырлӧн чукӧртчылӧмлысь уджтас бала да лӧсялана материалъяс, коланлун дырйи сетӧны Веськӧдлан котырӧ лӧсялана юалӧмъяс серти помшуӧм балаяс дорӧ ассьыныс пасйӧдъяссӧ да вӧзйӧмъяссӧ Веськӧдлан котырлӧн чукӧртчылӧм кадпасӧдз 3 уджалан лунысь оз сёрджык. 
22. Веськӧдлан котырлӧн чукӧртчылӧм вылӧ корӧны Коми Республикаса олӧмӧ пӧртысь власьт тэчасын органъясса, организацияясса юрнуӧдысьяс, кодъяс веськыда йитчӧмаӧсь Веськӧдлан котырлӧн чукӧртчылӧм вылын видлалан юалӧмкӧд. 
Веськӧдлан котырлӧн чукӧртчылӧм вылӧ корӧм йӧзсӧ индӧ Коми Республикаса Юралысьлӧн да Коми Республикаса Веськӧдлан котырлӧн Администрацияса юрнуӧдысь (водзӧ — Администрацияса Юрнуӧдысь) видлалан юалӧмъяс дасьтӧм вӧсна кывкутысь Коми Республикаса олӧмӧ пӧртысь власьт тэчасын органъясса юрнуӧдысьяслӧн Веськӧдлан котырса Веськӧдлысьӧс вежысьяскӧд (уджмогъяс юклӧм серти) ладмӧдӧм вӧзйӧмъяс серти.  
Веськӧдлан котырлӧн чукӧртчылӧм вылӧ корӧм йӧзсӧ юӧртӧ Коми Республикаса олӧмӧ пӧртысь власьт тэчасын органъяс, кодъяс кывкутӧны видлалан юалӧмъяс дасьтӧм вӧсна. 
23. Веськӧдлан котырлӧн чукӧртчылӧм вылын эмӧсь Коми Республикаын муниципальнӧй районъяслӧн да кар кытшъяслӧн (муниципальнӧй юкӧнъясын олӧмӧ пӧртан-тшӧктан органлӧн) администрацияса юрнуӧдысьяс (юралысьяс), Администрацияса Юрнуӧдысьӧс вежысьяс да Администрацияса мукӧд уджалысь Администрацияса Юрнуӧдысьӧн индӧм лыддьӧг серти.
Мукӧд чина йӧз лыддьӧгсӧ, кодъяслӧн эм инӧд пыр лоны Веськӧдлан котырлӧн чукӧртчылӧм вылын, вынсьӧдӧ Администрацияса Юрнуӧдысьлӧн вӧзйӧм серти Веськӧдлан котырса Веськӧдлысь. 
24. Веськӧдлан котырлӧн чукӧртчылӧмъясын участвуйтысь йӧзсӧ пасйӧ Администрация. 
25. «Канму органъяслӧн да меставывса асвеськӧдлан органъяслӧн удж йылысь юӧр босьтны позянлун могмӧдӧм йылысь» Федеральнӧй оланпаслӧн 15 статья серти Веськӧдлан котыр сетӧ позянлун гражданалы (торъя йӧзлы), сы лыдын организацияясӧс (юридическӧй кывкутысьясӧс), ӧтйӧза ӧтувъясӧс, канму органъясӧс да меставывса асвеськӧдлан органъясӧс петкӧдлысьяслы, лоны аслас восьса чукӧртчылӧмъяс вылын тайӧ Уджаланартлӧн XІ юкӧдын индӧм пӧрадок серти.
Веськӧдлан котырлӧн восьса чукӧртчылӧмъясыс нуӧдсьӧны жыръясын, кутшӧмъясӧс оборудуйтӧма Веськӧдлан котырлысь чукӧртчылӧмъяс нуӧдан системаӧн. 
26. Йӧзлы, кодъяс эмӧсь Веськӧдлан котырлӧн чукӧртчылӧмъяс вылын, быть колӧ кутчысьны пӧрадокӧ да  веськӧдлысьлӧн тшӧктӧмъясӧ, сёрнитны веськӧдлысьлӧн тшӧктӧм бӧрын. 
27. Веськӧдлан котырлӧн чукӧртчылӧмыс тырвына, эмӧсь кӧ сэні Веськӧдлан котырӧ пырысьяс лыдысь джынсьыс унджыкыс. 
28. Веськӧдлан котырлӧн чукӧртчылӧм вылын юалӧмъясыс видлавсьӧны Коми Республикаса олӧмӧ пӧртысь власьт тэчасын органса юрнуӧдысьлӧн, кодлӧн веськӧдлӧм улӧ пырӧ лӧсялана юалӧмыс, а сэк, кор сійӧ абу (отпуск, висьӧм, командировка) — сылысь могъяс олӧмӧ пӧртысь мортлӧн быть участвуйтӧмӧн. 
29. Веськӧдлан котырлӧн чукӧртчылӧм вылын веськӧдлӧ Веськӧдлан котырса Веськӧдлысь, а сэк, кор сійӧ абу (отпуск, висьӧм, командировка) — Веськӧдлан котырса Веськӧдлысьлӧн тшӧктӧм серти Веськӧдлан котырса Веськӧдлысьӧс вежысьяс пиысь ӧти.
30. Веськӧдлысь восьтӧ Веськӧдлан котырлысь чукӧртчылӧмсӧ, тӧдмӧдӧ лунся уджтасӧн, юӧртӧ Веськӧдлан котырлысь чукӧртчылӧм нуӧдӧм вылӧ кворумлӧн эмлун йылысь. 
31. Веськӧдлан котырлӧн чукӧртчылӧм вылын веськӧдлысь:
1) веськӧдлӧ Веськӧдлан котырлӧн чукӧртчылӧмӧн, сетӧ кыв тыръюӧр вӧчысьяслы да содтӧд тыръюӧр вӧчысьяслы, чукӧртчылӧм вылӧ корӧм йӧзлы. Та дырйи Веськӧдлан котырӧ пырысьяслӧн эм инӧд сёрнитны медводдзаӧн;
2) аслас водзмӧстчӧм серти, Веськӧдлан котырӧ пырысьяслӧн водзмӧстчӧм серти, кодъяс эмӧсь чукӧртчылӧм вылын, сетӧ кыв видлалана балаяс, налысь торъя положениеяс донъялӧм вылӧ, кутшӧмъясӧс пыртӧны вӧзйӧмъяс видлалігӧн лӧсялана специалистъяслы;
3) юӧртӧ воӧм гижӧда юалӧмъяс, шыӧдчӧмъяс да Веськӧдлан котырӧ пырысьяслысь справкаяс;
4) сетӧ Веськӧдлан котырӧ пырысьяслы шуӧмӧн запросъяс, юалӧмъяс да справкаяс вылӧ, а сідзжӧ чукӧртчылӧм нуӧдӧм серти пасйӧдъяс, Веськӧдлан котырлысь актъяс видлалӧм могысь пыртӧм вӧзйӧмъяс да стӧчмӧдӧмъяс вылӧ, гӧлӧсуйтӧм серти сёрнитӧм вылӧ кыв;
5) сувтӧдӧ гӧлӧсуйтӧм вылӧ Веськӧдлан котырӧ пырысьлысь вӧзйӧмсӧ, кор Веськӧдлан котырӧ пырысь корӧ тайӧс вӧчны;
6) нуӧдӧ Веськӧдлан котырӧ пырысьяслысь гӧлӧсуйтӧм да юӧртӧ сылысь бӧртасъяссӧ;
7) коланлун дырйи нуӧдӧ Веськӧдлан котырӧ пырысьяскӧд консультацияяс сы могысь, медым бырӧдны лӧсявтӧмторъяс да тӧдмавны мукӧд юалӧм, кутшӧмъяс артмисны Веськӧдлан котырлысь чукӧртчылӧм нуӧдігӧн.
32. Веськӧдлан котырлӧн чукӧртчылӧм вылын индӧны тыръюӧръяс вылӧ кадсӧ 15 минутӧдз, 10 минутӧдз — содтӧд тыръюӧръяс вылӧ, 5 минутӧдз — прениеясын сёрнитӧм вылӧ. 
33. Веськӧдлан котырлӧн чукӧртчылӧмъяс вылын помшуӧмъяссӧ примитӧны ӧтувъя сӧглас сетӧмӧн. Веськӧдлысьлӧн помшуӧм серти Веськӧдлан котырӧ пырысьлӧн вӧзйӧм подув вылын веськӧдлысьлӧн помшуӧм серти позьӧ нуӧдны гӧлӧсуйтӧм. Та дырйи помшуӧмыс примитсьӧ чукӧртчылӧм вылӧ локтӧм Веськӧдлан котырӧ пырысьяслӧн унджык гӧлӧсӧн. Гӧлӧсъяслӧн ӧтмындалун дырйи вынаӧн лоӧ чукӧртчылӧм вылын веськӧдлысьлӧн гӧлӧс.  
34. Веськӧдлан котыр вермӧ примитны Веськӧдлан котырлысь пӧдса чукӧртчылӧм нуӧдӧм йылысь помшуӧм. Веськӧдлан котырлысь пӧдса чукӧртчылӧм нуӧдӧм йылысь помшуӧм примитсьӧ Веськӧдлан котырӧ пырысьяс лыдысь унджык гӧлӧсӧн, кодъяс эмӧсь Веськӧдлан котырлӧн чукӧртчылӧм вылын. 
35. Веськӧдлан котырлысь пӧдса чукӧртчылӧмъяс (торъя юалӧмъяс пӧдсӧн видлалӧм) нуӧдігӧн материалъяссӧ дасьтӧны, чукӧртчылӧмъяс вылӧ лэдзӧны, стенограммаяссӧ да примитӧм помшуӧмъяссӧ оформитӧны гуся документъяскӧд уджалӧм серти индӧм правилӧясӧ да гуся режимӧ кутчысьӧмӧн. 
36. Веськӧдлан котырлӧн чукӧртчылӧм кывкӧртӧдъяс серти Администрация урчитӧм пӧрадокӧн: 
1) сетӧ йӧзӧс юӧртан средствояслы Веськӧдлан котырлӧн чукӧртчылӧм вылын видлалӧм юалӧмъяс йылысь официальнӧй юӧр;
2) коланлун дырйи котыртӧ Веськӧдлан котырӧ пырысьяслысь пресс-конференцияяс, брифингъяс.
37. Веськӧдлан котырлӧн восьса чукӧртчылӧмъяс вылӧ йӧзӧс юӧртан средствоясӧс аккредитуйтӧм петкӧдлысьяслӧн волӧм да кино-, видео- да фотосъёмкаяс нуӧдӧм, а сідзжӧ сёрни гижӧм котыртсьӧ (нуӧдсьӧ) Администрацияӧн индӧм пӧрадок серти. 
38. Веськӧдлан котырлӧн чукӧртчылӧмын участвуйтысьяслы да корӧм йӧзлы оз позь вайны чукӧртчылӧм вылӧ кино-, видео- да фотоаппаратура, сёрни гижан устройствояс, а сідзжӧ связь средствояс.
39. Администрация нуӧдӧ Веськӧдлан котырлӧн чукӧртчылӧмлысь аудиовидеозапись да оформитӧ стенограмма. Веськӧдлан котырлӧн пӧдса чукӧртчылӧмъяслысь (пӧдсӧн видлалӧмлысь) аудиовидеозапись оз нуӧдсьы.
Коланлун дырйи Веськӧдлан котырӧ пырысьясӧн Веськӧдлан котырлӧн чукӧртчылӧм стенограммакӧд тӧдмасьӧм вылӧ лэдзӧмсӧ, стенограммалысь копиясӧ да сэтысь выпискасӧ сетӧ Администрацияса Юрнуӧдысь. 
40. Веськӧдлан котырлӧн чукӧртчылӧм вылын видлалӧм юалӧмъяс серти Веськӧдлан котыр примитӧ инӧда актъяс, а сідзжӧ сетӧ тшӧктӧмъяс, кутшӧмъясӧс пыртӧны Веськӧдлан котырлӧн чукӧртчылӧмса стенограммаӧ (водзӧ — сёрнигижӧдса тшӧктӧмъяс). 
41. Сэк, кор колӧ бурмӧдны Веськӧдлан котырлысь инӧда актъяс,  чукӧртчылӧм вылын мукӧд видлалӧм материал (сы лыдын Коми Республикаса олӧмӧ пӧртысь власьт тэчасын органса юрнуӧдысьлысь тыръюӧр), кутшӧмъяс серти висьталісны вӧзйӧмъяс да пасйӧдъяс, Веськӧдлан котыр сетӧ тшӧктӧмъяс Коми Республикаса олӧмӧ пӧртысь власьт тэчасын лӧсялана органъяслы, а коланлун дырйи урчитӧм пӧрадок серти котыртӧ уджалан группаяс.
Коми Республикаса олӧмӧ пӧртысь власьт тэчасын органъясса юрнуӧдысьяс либӧ уджалан группаясӧн юрнуӧдысь йӧз котыртӧны да могмӧдӧны балаяс да мукӧд материал бурмӧдӧмсӧ, тыръюӧр пыртӧмӧн, кутшӧмъясӧс индӧма тайӧ Уджаланартлӧн 18 пунктын, да найӧс Веськӧдлан котырӧ пыртӧмсӧ кадколастъясӧ, кутшӧмъясӧс индӧма Веськӧдлан котырлӧн чукӧртчылӧм вылын веськӧдлысь, либӧ, тайӧ кадколастъяссӧ кӧ торйӧн абу индӧма, Веськӧдлан котырлӧн чукӧртчылӧм лун бӧрын 10 уджалан лунысь оз сёрджык.    
42. Веськӧдлан котырлӧн чукӧртчылӧмса стенограммаыс оформитсьӧ Администрацияӧн Веськӧдлан котырлӧн чукӧртчылӧм лунсянь 10 уджалан лун чӧжӧн да сетсьӧ Веськӧдлан котырлӧн чукӧртчылӧм вылын веськӧдлысьлы кырымалӧм вылӧ.     
Веськӧдлан котырлӧн чукӧртчылӧмса стенограмма лоӧ Веськӧдлан котырлӧн чукӧртчылӧм вылын висьталӧм сёрнигижӧдса тшӧктӧмъяс дасьтӧм вылӧ подулӧн. 
Администрация тӧдмӧдӧ збыльмӧдысьясӧс сёрнигижӧдса тшӧктӧмъясӧн пӧрадок серти да кадколастъясӧ, кутшӧмъясӧс индӧма Коми Республикаса Веськӧдлан котырлысь, Коми Республикалӧн Веськӧдлан  котырса Веськӧдлысьлысь тшӧктӧмъяс олӧмӧ пӧртӧм бӧрся видзӧдӧмсӧ котыртӧм йылысь положениеын тайӧ Уджаланарт дорӧ 2 содтӧдын индӧм серти.     
43. Веськӧдлан котырлӧн чукӧртчылӧм вылын видлалан юалӧмъяс серти абу гуся материалъясыс да примитӧм помшуӧмъясыс, Веськӧдлан котырлӧн инӧда актъяс кындзи, лоӧны служебнӧй юӧръясӧн, кутшӧмъяс паськыда оз йӧзӧдны.
ІV. Коми Республикаса Веськӧдлан котырса Президиумлӧн чукӧртчылӧмъяс дасьтан да нуӧдан пӧрадок
44. Ӧдйӧ вӧчны индана юалӧмъяс решитӧм могысь Коми Республикаса Юралыськӧд сёрнитчӧм серти Веськӧдлан котыр вермӧ котыртны Коми Республикаса Веськӧдлан котырлысь Президиум (водзӧ — Президиум).
45. Президиумлӧн чукӧртчылӧмъясыс нуӧдсьӧны коланлун дырйи. 
Президиумлӧн чукӧртчылӧмъяс вылын вермӧны видлавны юалӧмъяс, кутшӧмъяс пырӧны Веськӧдлан котырлӧн веськӧдлӧм улӧ, на кындзи, кутшӧмъясӧс колӧ видлавны сӧмын Веськӧдлан котырлӧн чукӧртчылӧмъяс вылын. 
Президиумлӧн чукӧртчылӧмъяс вылын видлалӧм вылӧ юалӧмъяс лыддьӧгсӧ дасьтӧ Веськӧдлан котырса Веськӧдлысьлӧн секретариат. 
Президиумлы видлалӧм вылӧ пыртӧм материалъяссӧ дасьтӧны Веськӧдлан котырса Веськӧдлысьӧс вежысьяс (уджмогъяс юклӧм серти). 
46. Президиумлӧн чукӧртчылӧмын участвуйтӧны Президиумӧ пырысьяс, мукӧд йӧз участвуйтӧны Президиумлӧн чукӧртчылӧмын Веськӧдлан котырса Веськӧдлысьлӧн помшуӧм серти. 
47. Веськӧдлан котырса Президиумлӧн чукӧртчылӧм вылын веськӧдлӧ Веськӧдлан котырса Веськӧдлысь, а сэк, кор сійӧ абу (отпуск, висьӧм, командировка) — Веськӧдлан котырса Веськӧдлысьлӧн тшӧктӧм серти Веськӧдлан котырса Веськӧдлысьӧс вежысьяс пиысь ӧти.
Президиумлӧн чукӧртчылӧмыс лыддьыссьӧ тырвыйӧ инӧдаӧн, эмӧсь кӧ сэні сэтчӧ пырысьяслӧн ӧтувъя лыдысь кык коймӧд пайысь оз этшаджыкыс.         
48. Президиумлӧн чукӧртчылӧм уджтасыс вынсьӧдсьӧ веськыда чукӧртчылӧм вылын.  
49. Президиумлӧн чукӧртчылӧмлысь сёрнигижӧдсӧ нуӧдӧ Веськӧдлан котырса Веськӧдлысьлӧн секретариат.
Администрация тӧдмӧдӧ збыльмӧдысьясӧс сёрнигижӧдса тшӧктӧмъясӧн пӧрадок серти да кадколастъясӧ, кутшӧмъясӧс индӧма Коми Республикаса Веськӧдлан котырлысь, Коми Республикалӧн Веськӧдлан  котырса Веськӧдлысьлысь тшӧктӧмъяс олӧмӧ пӧртӧм бӧрся видзӧдӧмсӧ котыртӧм йылысь положениеын тайӧ Уджаланарт дорӧ 2 содтӧдын индӧм серти.  
V. Веськӧдлан котырлысь инӧда актъяс примитан да найӧс оформитан    пӧрадок
50. Веськӧдлан котырлӧн инӧда актъясыс Веськӧдлан котырлӧн, Президиумлӧн чукӧртчылӧмъяс вылын примитсьӧны тайӧ Уджаланартлӧн 33 пунктын индӧм пӧрадок серти. 
51. Веськӧдлан котырлӧн инӧда актъясыс вермӧны примитсьыны юасьӧм пыр сэк, кор юалӧмсӧ, кутшӧмӧс ладмӧдӧмсӧ вӧзйӧма Веськӧдлан котырлӧн инӧда акт балаӧн, абу пыртӧма локтан кадколаст вылӧ Веськӧдлан котырлӧн чукӧртчылӧм планӧ да сэк, кор Веськӧдлан котырлысь инӧда акт примитӧм вӧсна сёрнитасны Веськӧдлан котырӧ пырысьяслӧн ӧтувъя лыдысь джынсьыс унджыкыс.
Юасьӧмыс нуӧдсьӧ бала пыртны вӧзйысьӧн Веськӧдлан котырӧ пырысьяс костын Веськӧдлан котырлысь инӧда акт баласӧ ладмӧдӧмӧн.
52. Веськӧдлан котырса Веськӧдлысьлы видлалӧм вылӧ сетӧм могысь Веськӧдлан котырлысь инӧда актъяссӧ оформитӧ лӧсялана бланокъяс вылын Администрация.
Веськӧдлан котырлӧн инӧда акт бланок формаяссӧ вынсьӧдӧ Администрация. 
53. Администрацияса Юрнуӧдысь (морт, коді пӧртӧ олӧмӧ сылысь могъяссӧ, либӧ сыӧн уполномочитӧма) эскӧдӧ Веськӧдлан котырса Веськӧдлысьӧн кырымалӧм Веськӧдлан котырлӧн актъяслысь збыльлунсӧ аслас визаӧн да котыртӧ найӧс йӧзӧдӧмсӧ. Йӧзӧдӧмсӧ торкысь лоӧмторъяссӧ казялігӧн Администрацияса Юрнуӧдысь (морт, коді пӧртӧ олӧмӧ сылысь могъяссӧ, либӧ сыӧн уполномочитӧма) юӧртӧ на йылысь Веськӧдлан котырса Веськӧдлысьлы да уджалӧ сыӧн примитӧм помшуӧм серти. 
54. Ыстӧм да делӧ лӧсьӧдӧм могысь кырымалӧм да пасйӧм Веськӧдлан котырлӧн инӧда актъяс вылысь вӧчӧны копияяс, кутшӧмъясӧс эскӧдӧны Коми Республикаса Юралысьлӧн да Коми Республикаса Веськӧдлан котырлӧн канмуа-инӧда веськӧдланінса протокольнӧй юкӧнлӧн печатьӧн (водзӧ — КИВ). 
Веськӧдлан котырлӧн инӧда акт копияяссӧ мӧдӧдасны ыстӧм вылӧ оформитӧм лист (индалысь) серти.     
Веськӧдлан котырлӧн инӧда акт копияяссӧ, кутшӧмъясӧн пыртсьӧны вежсьӧмъяс водзджык йӧзӧдӧм Веськӧдлан котырлӧн инӧда актъясӧ,  ыстӧны сійӧ органъясӧ да организацияясӧ, кодъяслы водзджык  мӧдӧдавлісны примитӧм Веськӧдлан котырлӧн инӧда акт копияяссӧ.  
Россия Федерацияса субъектъяслы сетӧм уджмогъяс збыльмӧдӧм серти примитан Веськӧдлан котырлӧн инӧда акт копияяссӧ, кутшӧмъясӧс ыстӧны олӧмӧ пӧртысь власьт федеральнӧй органъясӧ, эскӧдӧны КИВ протокольнӧй юкӧнса печатьӧн, да сэк, кор индӧма лӧсялана олӧмӧ пӧртысь власьт федеральнӧй органъясӧн, на вылӧ пуктӧны копия эскӧдӧм йылысь гижӧд.  
Эскӧдысь морт Веськӧдлан котырлӧн инӧда актлӧн индӧм копия вылын пасйӧ: «Копия эскӧдӧма», кырымасьӧ, индӧ ассьыс чин ним, ов да инициалъяс, копия эскӧдан кадпас.   
55. Веськӧдлан котырӧн примитӧм нормативнӧй инӧда актъяссӧ йӧзӧдӧ (опубликуйтӧ), лэдзӧ Администрация урчитӧм пӧрадок серти. 
VІ. Веськӧдлан котырӧн котыртӧм координируйтан, консультируйтчан органъяс
56. Канмусянь веськӧдлан торъя юалӧмъяс серти вӧзйӧмъяс дасьтӧм, Веськӧдлан котырлӧн помшуӧм балаяс лӧсьӧдӧм могысь, а сідзжӧ Веськӧдлан котырлысь торъя тшӧктӧмъяс олӧмӧ пӧртӧм могысь Веськӧдлан котыр вермӧ котыртны пыр кадся да недыр кадся комиссияяс, сӧвещательнӧй, координируйтан, консультируйтчан да мукӧд уджалан орган (сӧвет, уджалан группа, штаб да мукӧд). 
57. Сӧвещательнӧй, координируйтан, консультируйтчан да мукӧд уджалан органӧ пырысьясыс, коланлун дырйи – налӧн удж йылысь положениеяссӧ да уджаланартсӧ вынсьӧдӧ Веськӧдлан котыр. 
Веськӧдлан котырлӧн пыр кадся да недыр кадся комиссияяс, сӧвещательнӧй, координируйтан, консультируйтчан да мукӧд уджалан орган (сӧвет, уджалан группа, штаб да мукӧд) котыртӧм йылысь Веськӧдлан котырлӧн помшуӧмын индыссьӧ Коми Республикаса олӧмӧ пӧрысь власьт тэчасын орган, коді котыртӧмӧн да техническӧя могмӧдӧ налысь уджсӧ. 
58. Сӧвещательнӧй, координируйтан, консультируйтчан да мукӧд уджалан органлӧн помшуӧмъясыс оформитсьӧны сёрнигижӧдъясӧн, а коланлун дырйи збыльмӧдсьӧны Веськӧдлан котырлӧн акт балаясӧн, кутшӧмъясӧс пыртӧны Коми Республикаса олӧмӧ пӧрысь власьт тэчасын орган, коді котыртӧмӧн да техническӧя могмӧдӧ лӧсялана сӧвещательнӧй, координируйтан, консультируйтчан да мукӧд уджалан органлысь уджсӧ, Веськӧдлан котырӧ урчитӧм пӧрадок серти видлалӧм вылӧ. 
VІІ. Веськӧдлан котырлӧн оланпас лӧсьӧдан удж
59. Оланпас вӧзъян инӧд збыльмӧдӧмӧн Веськӧдлан котыр видлалӧ да пыртӧ Коми Республикаса Каналан Сӧветӧ Коми Республикаса оланпас балаяс да Коми Республикаса Каналан Сӧветлысь шуӧм балаяс, Россия Федерацияса Федеральнӧй Собраниелӧн Каналан Думаӧ оланпас вӧзйӧмӧн шыӧдчӧм йылысь вӧзйӧмъяс (водзӧ — оланпас балаяс). 
60. Веськӧдлан котырлӧн оланпас балаяс уджыс вермӧ збыльмӧдсьыны Веськӧдлан котырлӧн инӧда актъяс, кытчӧ пасйӧма оланпас балаяс лӧсьӧдӧм, Коми Республикаса Юралысьлӧн, сійӧс вежысьяслӧн, Веськӧдлан котырса Веськӧдлысьлӧн, сійӧс вежысьяслӧн, Администрацияса Юрнуӧдысьлӧн тшӧктӧмъяс серти. 
VІІІ. Коми Республикаса Каналан Сӧветлӧн уджын Веськӧдлан котырӧ пырысьяслӧн да сійӧс петкӧдлысьяслӧн участвуйтӧм  
61. Коми Республикаса Каналан Сӧветлӧн уджын Веськӧдлан котырӧ пырысьяслӧн участвуйтӧмсӧ урчитӧма «Россия Федерацияса субъектъяслӧн канму власьт оланпас пыртан (бӧрйӧм) да олӧмӧ пӧртысь органъяс котыртан  ӧтувъя юрподувъяс йылысь» Федеральнӧй оланпасӧн да Коми Республикаса Каналан Сӧветлӧн Уджаланартӧн.  
62. Веськӧдлан котырӧ пырысьяс юалӧмъяс видлалігӧн, кутшӧмъяс серти сетӧмаӧсь торъя петкӧдлысьлысь уджмогъяс:
1) волӧны Коми Республикаса Каналан Сӧветлӧн чукӧртчылӧмъяс да Коми Республикаса Каналан Сӧветӧн котыртӧм органъяслӧн чукӧртчылӧмъяс вылӧ Коми Республикаса Каналан Сӧветлӧн Уджаланарт серти, сёрнитӧны индӧм чукӧртчылӧмъяс вылын да вочавидзӧны юалӧмъяс вылӧ, кутшӧмъяс пырӧны Веськӧдлан котырӧ пырысьяслӧн компетенцияӧ;
2) збыльмӧдӧны мукӧд уджмог тайӧ Уджаланартлӧн 66 пункт серти. 
63. Коми Республикаса Каналан Сӧветлӧн чукӧртчылӧм да Коми Республикаса Каналан Сӧветӧн котыртӧм органъяслӧн чукӧртчылӧм вылӧ корӧм Веськӧдлан котырӧ пырысь юӧртӧ та йылысь Веськӧдлан котырса Веськӧдлысьлы да Веськӧдлан котырса Веськӧдлысьӧс вежысьлы (уджмогъяс юклӧм серти) корӧм босьтан лунсянь 2 уджалан лун чӧжӧн. 
Сэк, кор Веськӧдлан котырӧ пырысьлӧн абу позянлун аслыс локны Коми Республикаса Каналан Сӧветлӧн чукӧртчылӧм либӧ Коми Республикаса Каналан Сӧветӧн котыртӧм органъяслӧн чукӧртчылӧм вылын ас кадӧ (Коми Республикаса Каналан Сӧветлӧн чукӧртчылӧмын либӧ Коми Республикаса Каналан Сӧветӧн котыртӧм органъяслӧн чукӧртчылӧмын сылысь участвуйтӧмсӧ торкысь лоӧмторъяс артман лунсянь 1 уджалан лун чӧжӧн) тӧдмӧдӧ Коми Республикаса Каналан Сӧветӧс да юӧртӧ Веськӧдлан котырса Веськӧдлысьлы либӧ Веськӧдлан котырса Веськӧдлысьӧс вежысьлы (уджмогъяс юклӧм серти) чина морт йылысь, коді лоас Коми Республикаса Каналан Сӧветлӧн чукӧртчылӧм либӧ Коми Республикаса Каналан Сӧветӧн котыртӧм органъяслӧн чукӧртчылӧм вылӧ да вочавидзас сувтӧдӧм юалӧмъяс вылӧ.
64. Торъя петкӧдлысьяс Коми Республикаса Каналан Сӧветын петкӧдлӧны Веськӧдлан котырлысь интересъяссӧ да отсалӧны збыльмӧдӧмын Веськӧдлан котырлысь оланподув уджмогъяссӧ.  
Коми Республикаса Каналан Сӧветын, Коми Республикаса Каналан Сӧветӧн котыртӧм органъясын видлалан юалӧмъяс серти торъя петкӧдлысьяслы сетӧны уджмогъяссӧ:
1) Веськӧдлан котырлӧн тшӧктӧмӧн — Коми Республикаса Оланподувлӧн 75 статья збыльмӧдӧм серти Коми Республикаса нормативнӧй инӧда акт балаяс пыртігӧн;
2) Веськӧдлан котырса Веськӧдлысьлӧн помшуӧмӧн — мукӧд лоӧмтор дырйи. 
65. Коми Республикаса Каналан Сӧветын, Коми Республикаса Каналан Сӧветӧн котыртӧм органъясын торъя петкӧдлысьяс: 
1) сетӧны оланпас балаяс, кутшӧмъясӧс пыртӧма Веськӧдлан котырӧн Коми Республикаса Каналан Сӧветӧн видлалӧм вылӧ, сетӧны на серти колана справкаяс, гӧгӧрвоӧдӧмъяс;
2) сетӧны Коми Республикаса Каналан Сӧветӧн видлалан оланпас балаяс дорӧ стӧчмӧдӧмъяс;
3) Веськӧдлан котыр нимсянь участвуйтӧны оланпас вӧзъян инӧдса мукӧд субъектӧн пыртӧм инӧда акт балаяс видлалӧмын, петкӧдлӧны тайӧ актъяс серти Веськӧдлан котырлысь видзӧдлассӧ.    
66. Торъя петкӧдлысьяс:
1) юӧртӧны Коми Республикаса Каналан Сӧветлӧн чукӧртчылӧм либӧ сыӧн котыртӧм органъяслӧн чукӧртчылӧм лунсянь 1 уджалан лун чӧжӧн Веськӧдлан котырса Веськӧдлысьӧс вежысьлы (уджмогъяс юклӧм серти) Коми Республикаса Каналан Сӧветын, сыӧн котыртӧм органъясын оланпас балаяс видлалӧмлӧн бӧртасъяс йылысь;  
2) аслас компетенцияын да урчитӧм пӧрадок серти решайтӧны Веськӧдлан котырӧн пыртӧм оланпас балаяс видлалӧм, бурмӧдӧм вылӧ да Коми Республикаса Каналан Сӧветын, Коми Республикаса Каналан Сӧветӧн котыртӧм органъясын петкӧдлӧм вылӧ Администрацияса чина йӧзӧс, а сідзжӧ Коми Республикаса олӧмӧ пӧртысь власьт тэчасын органъясса специалистъясӧс — оланпас балаяс лӧсьӧдысьясӧс кыскӧм йылысь юалӧмъяс. 
ІX. Ёрдъясын Веськӧдлан котырӧс петкӧдлысьяс
67. Сэк, кор Веськӧдлан котыр шыӧдчӧ ёрдӧ артмӧм вен бырӧдӧм могысь, а сідзжӧ сэк, кор ёрд видлалӧ Веськӧдлан котыр дорӧ корӧмъяссӧ либӧ кыскӧ Веськӧдлан котырсӧ ёрдын участвуйтӧмӧ бокӧвӧй мортӧн, Веськӧдлан котырса Веськӧдлысьӧн кырымалӧм Веськӧдлан котырса эсканпасӧн индыссьӧны йӧз, кодъяслы тшӧктӧны петкӧдлыны Веськӧдлан котырлысь интересъяссӧ ёрдын, Веськӧдлан котыр нимсянь збыльмӧдны мукӧд уджмог да вӧчны колана процессуальнӧй удж, кутшӧмӧс сетӧны ӧтарладорыслы ёрд мунігӧн, сы лыдын отзывъяс кырымалӧм да ёрд шуӧмъяс обжалуйтӧм. 
68. Ёрдын Веськӧдлан котырӧс петкӧдлысьясӧн индӧм йӧз ладмӧдӧны позиция Веськӧдлан котырса Веськӧдлыськӧд либӧ  сійӧс вежысьяс пиысь ӧтикӧд (уджмогъяс юклӧм серти) да Администрацияса Юрнуӧдыськӧд. 
Ёрдын Веськӧдлан котырӧс петкӧдлысьяс ладмӧдӧны инӧд серти позициясӧ да ассьыныс уджсӧ КИВ-кӧд. 
69. Ёрдын Веськӧдлан котырӧс петкӧдлысь ёрд заседание лунсянь 2 уджалан лун чӧжӧн юӧртӧ Веськӧдлан котырса Веськӧдлысьӧс вежысьлы (уджмогъяс юклӧм серти) да Администрацияса Юрнуӧдысьлы примитӧм ёрд шуӧм йылысь, коланлун дырйи пыртӧ ёрд шуӧм обжалуйтӧм йылысь вӧзйӧмъяс, ёрд шуӧмлӧн вынсялӧм бӧрын — сійӧс збыльмӧдан мераяс йылысь вӧзйӧмъяс. 
Сэк, кор ладмӧдӧны Веськӧдлан котырса Веськӧдлысьӧс вежыськӧд (уджмогъяс юклӧм серти) тайӧ пунктса медводдза абзацын индӧм вӧзйӧмъяссӧ, ёрдын Веськӧдлан котырӧс петкӧдлысьлы быть колӧ ёрд шуӧмъяс обжалуйтӧм вылӧ Россия Федерацияса процессуальнӧй оланпастэчасӧн индӧм кадколастъясӧ вӧчны колана процессуальнӧй удж.    
X. Веськӧдлан котырӧ пыртӧм прокурорӧн видзӧдан актъяс                видлалӧмлӧн аслыспӧлӧслунъяс  
70. Веськӧдлан котырлӧн нормативнӧй инӧда актъяс серти Коми Республикаса прокурорӧн пыртӧм казялӧм коррупциогеннӧй фактор киритӧм могысь нормативнӧй инӧда актъяс вежӧм йылысь протестъяс, представлениеяс, корӧмъяс вылӧ вочакывъяссӧ дасьтӧ КИВ, коді котыртӧ найӧс видлалӧм серти удж, Коми Республикаса инӧда акт балаяс Коми Республикаса Веськӧдлан котырӧ дасьтан да пыртан пӧрадоклысь корӧмъяссӧ тӧд вылын кутӧмӧн тайӧ Уджаланарт дорӧ 1 содтӧдын индӧм серти.     
71. Веськӧдлан котырӧ пыртӧм прокурорӧн видзӧдан актъяссӧ, тайӧ Уджаланартлӧн 70 пунктын индӧм кындзи, Администрацияса уполномочитӧм тэчас юкӧдулын пасйӧм бӧрын сетӧны Администрацияса Юрнуӧдысьлы сы могысь, медым юӧртны Веськӧдлан котырса Веськӧдлысьлы  да  Веськӧдлан котырса Веськӧдлысь либӧ сылӧн тшӧктӧм серти Администрацияса Юрнуӧдысь  сетіс лӧсялана тшӧктӧмъяс.  
Тшӧктӧмын индыссьӧны прокурорӧн видзӧдан актъяс видлалан кадколастъяс, збыльмӧдысьяс, а сідзжӧ медшӧр (кывкутӧмӧн) збыльмӧдысь сэк, кор тшӧктӧмсӧ сетӧма кык да унджык йӧзлы. 
Сэк, кор тшӧктӧмсӧ сетӧны кык да унджык йӧзлы, медшӧр (кывкутӧмӧн) збыльмӧдысьӧн лоӧ морт, кодӧс индӧма тшӧктӧмын медводдзаӧн либӧ кодлӧн овлы паныд индӧма «свод» кыв. Индӧм мортлӧн эм инӧд корны прокурорӧн видзӧдан актъяс видлалӧм серти ӧтув збыльмӧдысьясӧс да ладмӧдны налысь уджсӧ.  
Прокурорӧн видзӧдан актъяс видлалӧм серти тшӧктӧмъяс олӧмӧ пӧртӧм бӧрся ӧтув видзӧдӧ Администрация. 
XІ. Веськӧдлан котырлӧн восьса чукӧртчылӧмъяс вылӧ гражданалӧн (торъя йӧзлӧн), сы лыдын организацияясӧс (юридическӧй кывкутысьясӧс), ӧтйӧза ӧтувъясӧс, канму органъясӧс да меставывса асвеськӧдлан органъясӧс петкӧдлысьяслӧн, локтан пӧрадок
72. Граждана (торъя йӧз), сы лыдын организацияясӧс (юридическӧй кывкутысьясӧс), ӧтйӧза ӧтувъясӧс, канму органъясӧс да меставывса асвеськӧдлан органъясӧс петкӧдлысьяс, (водзӧ — граждана) инӧд серти вермӧны локны Веськӧдлан котырлӧн восьса чукӧртчӧмъяс вылӧ. 
73. Веськӧдлан котырлӧн восьса чукӧртчылӧмъяс вылӧ локны позянлун сетӧм могысь граждана сетӧны Администрацияӧ шыӧдчӧм гижӧмӧн либӧ электроннӧя Веськӧдлан котырлӧн лӧсялана чукӧртчылӧм нуӧдан лунӧдз 5 уджалан лунысь оз сёрджык, кутшӧм вылӧ кӧсйӧны локны. 
74. Шыӧдчӧмӧ колӧ пасйыны татшӧм юӧръяс:
1) гражданинлысь ов, ним, вич, оланін инпас, а сідзжӧ пошта инпас да (либӧ) йитчан телефон, факс либӧ электроннӧй пошта инпас сы могысь, медым юӧртны шыӧдчӧм вылӧ вочакыв да стӧчмӧдны, коланлун дырйи,  шыӧдчӧмлысь сюрӧссӧ;
2) Веськӧдлан котырлӧн чукӧртчылӧмлысь кадпас, кутшӧм вылӧ сійӧ кӧсйӧ локны, лоан кад либӧ юалӧм индӧмӧн, кутшӧмӧс видлалӧм вылын кӧсйӧ лоны гражданин; 
3) организация (юридическӧй кывкутысь), ӧтйӧза ӧтув, канму орган, меставывса асвеськӧдлан орган ним, кутшӧмӧс петкӧдлысьӧн сійӧ лоӧ, да сэні ассьыс чин, петкӧдлысьлысь уджмогъяссӧ эскӧдысь документлӧн реквизитъяс, сэк, кор сійӧ лоӧ петкӧдлысьӧн.
75. Шыӧдчӧмсӧ пасйӧ Администрацияса уполномочитӧм тэчас юкӧдув сылӧн воан лунсянь 1 уджалан лун чӧжӧн. Быд шыӧдчӧмлы сетӧны дорвыв номер. Администрацияса Юрнуӧдысь видлалӧ шыӧдчӧмсӧ пасъян лунсянь 3 уджалан лун чӧжӧн, да гражданинӧс тӧдмӧдӧны Веськӧдлан котырлӧн восьса чукӧртчылӧм вылӧ сылы локны позянлун сетӧм йылысь индӧм чукӧртчылӧм вылӧ лэдзан пӧрадок гӧгӧрвоӧдӧмӧн либӧ юӧртӧны гражданинӧн индӧм лунӧ тайӧ чукӧртчылӧм вылӧ локны позьтӧмлун йылысь.  
Кырымпастӧм шыӧдчӧмъяс да шыӧдчӧмъяс вылӧ, кӧні абу индӧма йитчан инпас да (либӧ) телефон, вочакывъяс оз сетны. 
76. Гражданинлы Веськӧдлан котырлӧн восьса чукӧртчылӧм вылӧ локны позянлуныс да сетӧм инӧ пуксьӧмыс могмӧдсьӧ гражданинӧн паспорт либӧ гражданинӧс эскӧдысь мукӧд документ петкӧдлӧм дырйи. Та дырйи Веськӧдлан котырлысь чукӧртчылӧм нуӧдан системаӧн оборудуйтӧм жырлӧн позянлунъяскӧд йитӧдын гражданалы сетӧны 10-ысь оз унджык места. 
77. Гражданин, кодлы сетӧма позянлун локны Веськӧдлан котырлӧн восьса чукӧртчылӧм вылӧ, пуксьӧ сӧмын сылы торйӧн сетӧм местаӧ, кутчысьӧ йӧзкостса пӧрадокӧ, сы лыдын кывзӧ Администрацияса уджалысьяслысь индӧдъясӧ, кодъяс могмӧдӧны Веськӧдлан котырлӧн чукӧртчылӧм вылӧ лэдзӧмсӧ да олан пӧрадокӧ кутчысьӧмсӧ.
78. Гражданаӧс, кодъяс оз кутчысьны тайӧ Уджаланартлӧн 77 пунктса корӧмъясӧ, Веськӧдлан котырлӧн чукӧртчылӧм вылын веськӧдлысь вӧтлӧ  зданиеысь, кӧні мунӧ Веськӧдлан котырлӧн восьса чукӧртчылӧм. 
79. Гражданинлы ӧткажитӧны Веськӧдлан котырлӧн восьса чукӧртчылӧм вылӧ локны позянлун сетӧмын сэк, кор: 
1) Веськӧдлан котырлӧн восьса чукӧртчылӧм дырйи сійӧ оз кутчысь тайӧ юкӧдӧн индӧм корӧмъясӧ;
2) шыӧдчӧм сетан кад вылӧ Веськӧдлан котырлӧн тайӧ чукӧртчылӧм вылӧ гражданасянь воӧм шыӧдчӧмъяслӧн лыдыс лоис 10-ысь унджык гражданалӧн шыӧдчӧмъяслы сетӧм дорвыв номеръяссӧ тӧд вылын кутӧмӧн. 
XІІ. Коми Республикаса муниципальнӧй районъяслӧн сӧветлы юӧрӧн да методика боксянь отсӧг сетан пӧрадок 
80. Веськӧдлан котыр аслас уджмогъяс серти сетӧ «Коми Республикаса муниципальнӧй юкӧнъяслӧн сӧвет» ассоциациялы (водзӧ — Коми Республикаса муниципальнӧй юкӧнъяслӧн сӧвет) юӧрӧн да методика боксянь отсӧгсӧ Коми Республикаса муниципальнӧй юкӧнса сӧветлӧн гижӧда запрос серти запросын индӧм кадколастъясӧ.
Коми Республикаса муниципальнӧй юкӧнъясса сӧветлысь запроссӧ, мый воӧма колана юӧр босьтан кадколаст индытӧг, видлалӧны запрос воан лунсянь 30 календарнӧй лун чӧжӧн. 
81. Веськӧдлан котырса Веськӧдлысьӧс вежысь (уджмогъяс юклӧм серти) нюжӧдӧ Коми Республикаса муниципальнӧй юкӧнъясса сӧветлысь запрос видлалан кадколастсӧ сэк, кор индӧма «Россия Федерацияса гражданалысь шыӧдчӧм видлалан пӧрадок йылысь» Федеральнӧй оланпасын, 30 календарнӧй лунысь оз дырджык вылӧ татшӧм нюжӧдӧм йылысь Коми Республикаса муниципальнӧй юкӧнъяслысь сӧветсӧ тӧдмӧдӧмӧн. 
Коми Республикаса Веськӧдлан котырлӧн 
Уджаланарт дорӧ 
1 СОДТӦД 
 Коми Республикаса инӧда акт балаяс Коми Республикаса Веськӧдлан котырӧ дасьтан да пыртан
ПӦРАДОК
І. Панас
1. Тайӧ Пӧрадок индӧ:
1) Коми Республикаса олӧмӧ пӧртысь власьт тэчасын органъясӧн дасьтан да Коми Республикаса Веськӧдлан котырӧн (водзӧ — Веськӧдлан котыр) видлалӧм вылӧ пыртан пӧрадок: 
а) Коми Республикаса оланпас балаяс, Коми Республикаса Веськӧдлан котырлысь инӧда акт балаяс, Веськӧдлан котырӧн кырымалӧм сёрнитчӧмъяс да артмӧдчӧмъяс серти (водзӧ — Коми Республикаса инӧда акт  балаяс);     
б) Россия Федерацияса Федеральнӧй Собраниелӧн Каналан Думаӧ оланпас вӧзйӧмӧн шыӧдчӧм йылысь вӧзйӧмъяс серти;  
2) оланпас балаяскӧд уджалан пӧрадок, кутшӧмъясӧс примитӧма медводдза лыддьысьӧмын, кутшӧмъясӧс ыстӧма Веськӧдлан котырлы помӧдз вайӧдӧм вылӧ.  
2. Коми Республикаса инӧда акт балаяс Веськӧдлан котырӧ видлалӧм вылӧ пыртысь вӧзйысьясӧн вермасны лоны (водзӧ — бала вӧзйысь): 
1) Веськӧдлан котырӧ пырысьяс;
2) Коми Республикаса олӧмӧ пӧртысь власьт тэчасын органъясса юрнуӧдысьяс либӧ йӧз, кодъяс пӧртӧны олӧмӧ налысь могъяс.
Коми Республикаса инӧда акт став баласӧ да на дорӧ материалъяссӧ видлалӧ, кутшӧмъясӧс пыртӧмаӧсь тайӧ пунктын индӧм бала вӧзйысьяс, Коми Республикаса Юралысьлӧн да Коми Республикаса Веськӧдлан котырлӧн канмуа-инӧда веськӧдланін (водзӧ — КИВ).
3. Веськӧдлан котырӧ шыӧдчӧмъяссӧ, кӧні эмӧсь Коми Республикаса инӧда актъяс примитӧм йылысь вӧзйӧмъяс, кутшӧмъяс воисны тайӧ Пӧрадоклӧн 2 пунктын индытӧм органъяссянь (налӧн чина йӧзсянь), ыстӧ Коми Республикалӧн Веськӧдлан котырса Веськӧдлысь (водзӧ — Веськӧдлан котырса Веськӧдлысь) либӧ сылӧн тшӧктӧм серти Коми Республикаса Юралысьлӧн да Коми Республикаса Веськӧдлан котырлӧн Администрация (водзӧ — Администрация) Коми Республикаса олӧмӧ пӧртысь власьт тэчасын органъясӧ налӧн компетенцияын видлалӧм, лӧсялана помшуӧм примитӧм да шыӧдчысьлы сылӧн шыӧдчӧм видлалӧмлӧн бӧртасъяс йылысь вочакыв сетӧм вылӧ. 
4. Коми Республикаса инӧда акт балаяссӧ содтӧм материалъясӧн (кывкӧртӧдъяс, ладмӧдан листъяс, справкаяс, отзывъяс, помшуӧмъяс да мукӧд документ) ыстӧны КИВ-ӧ электроннӧй документооборолӧн ведомствокостса тэчасӧн вӧдитчӧмӧн (водзӧ – ЭДВТ), тайӧ Пӧрадоклӧн 7 пунктын индӧм документъяс кындзи. 
Ӧттшӧтш тайӧ пунктын индӧм балаяссӧ на дорӧ содтӧм материалъясӧн сетӧны бумага вылын тайӧ Пӧрадокын индӧм корӧмъясӧ кутчысьӧмӧн, тайӧ Пӧрадоклӧн 8 пунктын индӧм Коми Республикаса инӧда актъяслӧн балаяс кындзи. 
5. Коми Республикаса олӧмӧ пӧртысь власьт тэчасын органса юрнуӧдысьлы либӧ сылысь могъяс олӧмӧ пӧртысь мортлы быть колӧ пуктавны визаяс Коми Республикаса канму уджтасъяс, Коми Республикаса мукӧд уджтас, планъяс (мероприятиеяс, стратегияяс, шӧр нырвизьяс, концепцияяс, нормативъяс, тарифъяс (донъяс), индексъяс, лыддьӧгъяс) вынсьӧдӧм йылысь да наӧ вежсьӧмъяс пыртӧм йылысь Коми Республикаса инӧда акт балаяс вылӧ, а сідзжӧ кытчӧ пасйӧма рӧскод, кутшӧмӧс вештӧны Коми Республикаса республиканскӧй сьӧмкуд сьӧм тшӧт весьтӧ, а содтӧдъяс вылӧ (эмӧсь кӧ найӧ), кутшӧмъясӧс колӧ вынсьӧдны лӧсялана актӧн, виза колӧ пуктыны быд лист вылӧ. 
Коми Республикаса инӧда акт балаяссӧ, кутшӧмъяс пыртӧны  вежсьӧмъяс водзджык примитӧм Коми Республикаса инӧда актъясӧ, сетӧны КИВ вежсьӧмъяслӧн таблицаӧн, кутшӧмъясӧс вӧзйӧны балаӧн, тайӧ Пӧрадок дорӧ 3 содтӧдын индӧм форма серти, сы кындзи сэк, кор индӧма тайӧ Пӧрадоклӧн 6 пунктын. 
6. Вежсьӧмъяслӧн таблицаыс, кутшӧмъясӧс вӧзйӧны балаӧн, тайӧ Пӧрадок дорӧ 3 содтӧдын индӧм форма серти, оз оформитсьы татшӧм Коми Республикаса инӧда акт балаяс серти:
1) Коми Республикаса канму уджтасъяс, мукӧд Коми Республикаса уджтас, планъяс (мероприятиеяс, стратегияяс, шӧр нырвизьяс, концепцияяс, нормативъяс, тарифъяс (донъяс), индексъяс, лыддьӧгъяс) да наӧ вежсьӧмъяс пыртӧм йылысь;
2) локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд йылысь (водзӧ — республиканскӧй сьӧмкуд), локтан финансӧвӧй во да планӧвӧй кадколаст вылӧ Коми Республикаса медицинскӧя быть страхуйтан мутас фондса сьӧмкуд йылысь (водзӧ — МБСФ), республиканскӧй сьӧмкуд йылысь оланпасӧ вежсьӧмъяс пыртӧм йылысь, МБСФ сьӧмкуд йылысь оланпасӧ вежсьӧмъяс пыртӧм йылысь оланпас балаяс, республиканскӧй сьӧмкуд збыльмӧдӧм йылысь да МБСФ сьӧмкуд збыльмӧдӧм йылысь оланпас балаяс. 
Тайӧ пунктлӧн 1 да 2 пунктувъясын индӧм балаяс дорӧ, кытчӧ пасйӧма Коми Республикаса ӧнія инӧда актъясӧ вежсьӧмъяс пыртӧмсӧ, ЭДВТ-ын пыртӧны Коми Республикаса инӧда актлысь редакциясӧ рецензируйтан (веськӧдан) режимын Коми Республикаса инӧда акт балаясӧн вӧзйӧм вежсьӧмъяссӧ тӧд вылын кутӧмӧн.
7. Наградаяс, кытчӧ пырӧны юӧръяс, кутшӧмъяс лоӧны канму гусяторйӧн, оланпасӧн видзан мукӧд гусяторйӧн, сетӧм йылысь Веськӧдлан котырлӧн помшуӧм балаяссӧ,  гуся юӧрсӧ ыстӧны сӧмын бумага вылын.  
8. Коми Республикаса инӧда акт балаяссӧ, кутшӧмъясӧс вӧзйысьясӧн лоӧны Коми Республика мутас сайын меститчӧм Коми Республикаса олӧмӧ пӧртысь власьт тэчасын органъяс, а сідзжӧ водзвывса юридическӧй экспертиза нуӧдӧм вылӧ Коми Республикаса инӧда акт балаяссӧ ыстӧны сӧмын ЭДВТ-ӧн вӧдитчӧмӧн.  
9. Коми Республикаса инӧда акт балаяссӧ да на дорӧ материалъяссӧ колӧ оформитны Коми Республикаса олӧмӧ пӧртысь власьт тэчасын органъясын делӧ нуӧдӧм серти типӧвӧй инструкция серти, мый вынсьӧдӧма Веськӧдлан котырӧн.     
10. Сэк, кор ЭДВТ-ӧн вӧдитчӧмӧн ыстӧм Коми Республикаса инӧда акт балаясыс да на дорӧ материалъясыс эз воны бумага вылын 1 уджалан лун чӧжӧн, КИВ бӧр сетӧ найӧс вӧзйысьлы видлавтӧг.
11. Тайӧ Пӧрадокын индӧм став кадколастсӧ арталӧны татшӧм пӧрадок серти: 
1) кадколаст мунӧмыс, мый индыссьӧ кадколастӧн, заводитчӧ  документ воӧм бӧрын мӧд уджалан лунӧ;
2) кадколастъясыс мунӧны, мыйяс артавсьӧны календарнӧй лунъясын, заводитчӧны документ воӧм бӧрын мӧд лунӧ;
3) кадколастӧ, мый артавсьӧ календарнӧй лунъясын, пырӧ вежалун (мукӧд шойччан лун) да (либӧ) уджавтӧм гаж лун (уджавтӧм гаж лунъяс).  
Кадколастлӧн бӧръя луныс кӧ воӧ вежалун (мукӧд шойччан лун) да (либӧ) уджавтӧм гаж лун (уджавтӧм гаж лунъяс) вылӧ, то кадколаст помассян лунӧн лыддьысьӧ сы водзын матысса уджалан лун. 
12. Веськӧдлан котырлӧн инӧда актъяссӧ кырымалӧ Веськӧдлан котырса Веськӧдлысь, а сэк, кор сійӧ абу (отпуск, висьӧм, командировка) — Веськӧдлан котырса Веськӧдлысьлӧн тшӧктӧм серти Веськӧдлан котырса Веськӧдлысьӧс вежысьяс пиысь ӧти да вынсялӧны Коми Республикаса оланпастэчасын индӧм пӧрадок серти. 
Сэк, кор пасйӧма оланпастэчасын, Веськӧдлан котырӧн кырымалӧм  сёрнитчӧмъяссӧ да артмӧдчӧмъяссӧ кырымалӧ Веськӧдлан котырӧн уполномочитӧм морт. 
13. Ыстӧм да делӧ лӧсьӧдӧм могысь Веськӧдлан котырлӧн кырымалӧм да пасйӧм инӧда актъяс вылысь вӧчӧны копияяс тайӧ Уджаланартлӧн 54 пунктын индӧм пӧрадок серти.
ІІ. Водзвывса юридическӧй экспертиза нуӧдӧм вылӧ Коми Республикаса нормативнӧй инӧда акт балаяс сетан пӧрадок
14. Веськӧдлан котыртӧ пырысьяскӧд, а сідзжӧ тайӧ Пӧрадоклӧн 20 да 21 пунктъясын индӧм органъяскӧд да организацияяскӧд ладмӧдӧм вылӧ Коми Республикаса нормативнӧй инӧда акт балаяссӧ пырттӧдз бала вӧзйысь вермӧ ыстыны Коми Республикаса нормативнӧй инӧда акт баласӧ водзвывса юридическӧй экспертиза нуӧдӧм вылӧ КИВ-ӧ.      
15. Водзвывса юридическӧй экспертизасӧ нуӧдӧны татшӧм Коми Республикаса нормативнӧй инӧда акт балаяс серти:  
1) Коми Республикаса оланпас балаяс, кытчӧ пырӧ инӧд боксянь выльног ладмӧдӧм; 
2) положениеяс, пӧрадокъяс, концепцияяс вынсьӧдӧм йылысь либӧ кытчӧ пасйӧма йитӧдъяс инӧд боксянь выльног ладмӧдӧм йылысь, кутшӧмъясӧс водзынджык Веськӧдлан котыр эз ладмӧд, либӧ наӧ вежсьӧмъяс пыртӧм йылысь Веськӧдлан котырлӧн шуӧм балаяс.  
16. Водзвывса юридическӧй экспертизасӧ оз нуӧдны татшӧм Коми Республикаса нормативнӧй инӧда акт балаяс серти:
1) республиканскӧй сьӧмкуд йылысь, МБСФ-лӧн сьӧмкуд йылысь,  Коми Республикаса оланпас балаяс, Коми Республикаса индӧм оланпасъясӧ вежсьӧмъяс пыртӧм йылысь, а сідзжӧ республиканскӧй сьӧмкуд, МБСФ-лӧн сьӧмкуд збыльмӧдӧм йылысь Коми Республикаса оланпас балаяс;
2) Коми Республикаса нормативнӧй инӧда акт балаяс, кытчӧ пасйӧма мероприятиеяс вежӧм либӧ кытчӧ оз пырны ӧнія нормативнӧй инӧда актъясӧ вежсьӧмъяс пыртӧм серти концептуальнӧй вӧзйӧмъяс. 
17. Коми Республикаса нормативнӧй акт балаяс дорӧ сопроводительнӧй письмӧын колӧ индыны, мый баласӧ ыстӧма водзвывса юридическӧй экспертиза нуӧдӧм вылӧ. 
18. КИВ збыльмӧдӧ воӧм Коми Республикаса нормативнӧй инӧда акт балаяслысь водзвывса юридическӧй экспертизасӧ татшӧм кадколастъясӧ, мый артавсьӧны тайӧ Пӧрадоклӧн 11 пункт серти: 
1) Коми Республикаса оланпас балаяс серти — 10 уджалан лун чӧжӧн;
2) Веськӧдлан котырлӧн шуӧм балаяс серти — 5 уджалан лун чӧжӧн. 
19. Коми Республикаса нормативнӧй инӧда акт балаяс серти водзвывса юридическӧй экспертизалӧн бӧртасъяс серти КИВ бӧр сетӧ баласӧ сійӧс вӧзйысьлы гижӧда кывкӧртӧдӧн тайӧ Пӧрадоклӧн 18 пунктын индӧм кадколастъясӧ. 
КИВ гижӧда кывкӧртӧдын индыссьӧны Коми Республикаса нормативнӧй инӧда акт балаясын индӧм юалӧмъяс инӧд боксянь ладмӧдан позянлунъяс йылысь кывкӧртӧдъяс сылысь концептуальнӧй положениеяссӧ тӧд вылын кутӧмӧн.    
Водзвывса экспертиза нуӧдӧмсӧ дугӧдӧны сэк, кор сійӧс нуӧдан кадколастӧ бала вӧзйысь сетӧ КИВ урчитӧм пӧрадок серти оформитӧм да ладмӧдӧм бала либӧ водзвывса юридическӧй экспертиза нуӧдӧм вылӧ пыртӧм Коми Республикаса нормативнӧй инӧда актлысь бала бергӧдӧм йылысь письмӧ.   
ІІІ. Коми Республикаса инӧда акт балаяс Веськӧдлан котырӧ дасьтан да пыртан пӧрадок
20. Веськӧдлан котырӧ пырысьяс костын юасьӧм пыр примитӧм Веськӧдлан котырлӧн инӧда акт балаяс найӧс юридическӧй, коррупциялы паныда да лингвистика экспертиза нуӧдӧм вылӧ КИВ-ӧ ыстытӧдз быть колӧ ладмӧдны Веськӧдлан котырӧ пырысьяскӧд тайӧ Уджаланартын индӧм пӧрадок серти.
21. Коми Республикаса инӧда акт балаяссӧ найӧс КИВ-ӧ ыстытӧдз Коми Республикаса инӧда акт балаяс вӧзйысьлы быть колӧ ладмӧдны:
1) Коми Республикаса канму уджтас, Коми Республикаса мукӧд уджтас вынсьӧдӧм, уджтасъясӧ вежсьӧмъяс пыртӧм серти, уджтасъяс збыльмӧдӧм йылысь, Коми Республикаса мероприятиеяслысь планъяс, комплекса планъяс, стратегияяс, шӧр нырвизьяс, концепцияяс вынсьӧдӧм серти, а сідзжӧ тайӧ Уджаланартлӧн ІІІ юкӧдлӧн 18 пунктса 1-3 пунктувъясын индӧм материалъяс — Администрацияса Контрольно-аналитическӧй веськӧдланінкӧд (водзӧ – КАВ);
2) Коми Республикаса лӧсялана канму органъяслӧн компетенцияӧ пырысь либӧ налӧн интересъяслы инмысь юалӧмъяс серти - Коми Республикаса лӧсялана канму органъяскӧд; 
3) кытчӧ пасйӧма ӧнія финансӧвӧй во, локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд сьӧм тшӧт весьтӧ рӧскод - Коми Республикаса сьӧм овмӧс министерствокӧд да Коми Республикаса экономика сӧвмӧдан министерствокӧд;
4) меставывса асвеськӧдлан юалӧмъяс серти:
а) «Коми Республикаса муниципальнӧй юкӧнъяслӧн сӧвет» ассоциациякӧд «Коми Республикаса канму власьт органъяслӧн «Коми Республикаса муниципальнӧй районъяслӧн сӧвет» ассоциациякӧд ӧтув уджалан ӧткымын юалӧм йылысь» Коми Республикаса оланпасын индӧм пӧрадок серти;
б) КАВ-кӧд;
5) экономика юкӧнын юалӧмъяс, а сідзжӧ предприятиеяслӧн да асшӧр уджалысьяслӧн интересъяслы инмысь юалӧмъяс серти — Коми Республикаса вузасян да промышленнӧй палатакӧд да Коми Республикаын асшӧр уджалысьяслысь инӧдъяс торъя дорйыськӧд;
6) ӧтйӧза ӧтувъяслӧн интересъяслы инмысь юалӧмъяс, а сідзжӧ  ветеранъяслы да вермытӧмъяслы социальнӧй отсӧг сетан юалӧмъяс серти — лӧсялана ӧтйӧза ӧтувъяскӧд;
7) мортлысь да гражданинлысь инӧд да вӧля доръян юалӧмъяс серти - Коми Республикаын морт инӧдъяс торъя дорйыськӧд, Коми Республикаса Юралысь бердын кага инӧдъяс торъя дорйыськӧд налӧн компетенция серти;
8) колӧ быть ладмӧдны сэк, кор пасйӧма федеральнӧй оланпастэчасын, - лӧсялана олӧмӧ пӧртысь власьт федеральнӧй органъяскӧд либӧ налӧн мутас органъяскӧд;
9) «Россияса ӧтйӧза водзмӧстчӧм» ӧтуввез-ресурсӧн вӧдитчӧмӧн Россия Федерацияса гражданаӧн вӧзйӧм ӧтйӧза водзмӧстчӧмъяс видлалӧм йылысь» Россия Федерацияса Президентлӧн 2013 во рака тӧлысь 4 лунся 183 №-а Индӧд серти котыртӧм экспертнӧй уджалан группалӧн помшуӧм бӧртасъяс серти Коми Республикаса инӧда акт балаяс лӧсьӧдӧм дырйи — лӧсялана экспертнӧй уджалан группакӧд;
10) социальнӧй да удж йитӧдъяс юкӧнын — Социальнӧй да удж йитӧдъяс ладмӧдан республиканскӧй куимладорса комиссиякӧд;
11) юалӧмъяс серти, кутшӧмъяс йитӧмаӧсь Веськӧдлан котыр, Коми Республикаса профсоюзъяслӧн федерация да Коми Республикаса промышленникъяслӧн, асшӧр уджалысьяслӧн да удж сетысьяслӧн ӧтув костын кырымалӧм дінмуса артмӧдчӧм олӧмӧ пӧртӧмкӧд - Коми Республикаса промышленникъяслӧн, асшӧр уджалысьяслӧн да удж сетысьяслӧн ӧтувкӧд, Коми Республикаса профсоюзъяслӧн федерациякӧд. 
22. Коми Республикаса нормативнӧй инӧда акт балаясӧн примитӧм вылӧ вӧзйӧм помшуӧмъяс сьӧм да экономика боксянь видлалӧм-туялӧмсӧ лӧсьӧдӧны форма серти, кутшӧмӧс индӧма Коми Республикаса сьӧм овмӧс министерство Коми Республикаса экономика сӧвмӧдан министерствокӧд сёрнитчӧмӧн. Индӧм видлалӧм-туялӧмӧ колӧ пыртны Коми Республикаса нормативнӧй инӧда акт збыльмӧдӧмысь экономика пӧльза серпасалӧм, мый подуласьӧ:
1) Коми Республикаса нормативнӧй инӧда акт балаяс дорӧ гӧгӧрвоӧдана запискаясӧ пырысь ӧнія серпассӧ сьӧм, экономика да (либӧ) статистика боксянь видлалӧм-туялӧм вылын помшуӧмъяс серти, кутшӧмъясӧс вӧзйӧма Коми Республикаса нормативнӧй инӧда акт балаӧн примитӧм вылӧ;  
2) татшӧм помшуӧмъяс збыльмӧдӧмысь экономика да мукӧд бӧртас водзӧ вылӧ артыштӧм вылӧ, Коми Республикаса сьӧмкуд тэчасса лӧсялана сьӧмкудлӧн, юридическӧй кывкутысьяслӧн да торъя йӧзлӧн чӧжӧс да рӧскод вылӧ примитӧм Коми Республикаса инӧда акт збыльмӧдӧмысь веськыда либӧ мукӧд отсӧгӧн тӧдчӧмсӧ донъялӧм вылӧ. 
23. Нормативнӧй инӧда актлӧн сюрӧскӧд йитӧдын тайӧ Пӧрадоклӧн 22 пунктын индӧм сьӧм да экономика боксянь видлалӧм-туялӧмӧ колӧ пыртны  сьӧмӧн петкӧдлӧмӧн рӧштшӧтъяс (сюрс шайт):
1) Коми Республикаса нормативнӧй инӧда акт збыльмӧдӧмкӧд, Коми Республикаса мукӧд нормативнӧй инӧда актлысь вын дугӧдӧмкӧд (бырӧдӧмкӧд) йитӧдын Коми Республикаса сьӧмкуд тэчасса лӧсялана сьӧмкуд рӧскод сьӧмӧн могмӧдан ыджда индӧмӧн, сы лыдын:
а) сьӧмкуд ассигнованиеяс Коми Республикаса инӧда акт балаяс примитӧм вылӧ вӧзйӧм помшуӧмъяс збыльмӧдӧм вылӧ рӧскод нырвизьяс (найӧс подулалӧмӧн), ӧнія финансӧвӧй воын, локтан финансӧвӧй воын да планӧвӧй кадколастын, а сідзжӧ планӧвӧй кадколаст бӧрын сэк, кор Коми Республикаса инӧда акт балаяс примитӧм вылӧ вӧзйӧм помшуӧмъяс збыльмӧдан кадколастыс петӧ планӧвӧй кадколастысь, сьӧмӧн могмӧдан источникъяс йылысь юӧръяс индӧмӧн;
б) Коми Республикаса инӧда акт балаяс примитӧм вылӧ вӧзйӧм помшуӧмъяс збыльмӧдӧм вылӧ Коми Республикаса сьӧмкуд тэчасса лӧсялана сьӧмкудлӧн содтӧд рӧскод найӧс сьӧмӧн могмӧдан источникъяс индӧмӧн;
2) мукӧд источникысь рӧскод сьӧмӧн могмӧдӧм;
3) Коми Республикаса нормативнӧй инӧда акт бала примитӧм вылӧ вӧзйӧм помшуӧмъяс серти юридическӧй кывкутысьяслӧн да торъя йӧзлӧн рӧскод (Коми Республикаса нормативнӧй инӧда акт збыльмӧдігӧн, сылысь вын дугӧдігӧн (бырӧдігӧн);
4) Коми Республикаса сьӧмкуд тэчасса лӧсялана сьӧмкуд чӧжӧс сэк, кор Коми Республикаса нормативнӧй инӧда акт балаяс примитӧм вылӧ вӧзйӧм помшуӧмъясыс вайӧдасны Коми Республикаса сьӧмкуд тэчасса лӧсялана сьӧмкудлысь чӧжӧс (рӧскод) чинӧмӧ (содӧмӧ);
5) Коми Республикаса сьӧмкуд тэчасса лӧсялана сьӧмкудйӧ вотъяс, ӧктасъяс (мынъяс) мукӧд быть колана мынтысьӧм воӧмлӧн содӧм (чинӧм);
6) Коми Республикаса нормативнӧй инӧда акт балаяс примитӧм вылӧ вӧзйӧм помшуӧмъяс збыльмӧдігӧн торъя йӧзлӧн чӧжӧс содӧм (чинӧм) (артавсьӧ ӧтвывтӧмӧн да сьӧм мындаӧн, шӧркодь чӧжӧс дорӧ содан (чинан) прӧчентӧн); 
7) юридическӧй кывкутысьяслӧн да торъя йӧзлӧн содтӧд чӧжӧс, кутшӧмъяс петкӧдчӧны Коми Республикаса нормативнӧй инӧда акт балаяс примитӧм вылӧ вӧзйӧм помшуӧмъяс збыльмӧдӧмкӧд йитӧдын вот сьӧктӧд чинӧмын.
Тайӧ пунктса положениеясыс оз паськавны Веськӧдлан котырлӧн нормативнӧй инӧда акт балаяс да оланпас балаяс вылӧ, кутшӧмъяс оз тӧдчыны Коми Республикаса сьӧмкуд тэчасса сьӧмкуд чӧжӧс да рӧскод вылӧ. 
Сьӧм да экономика боксянь подулалӧмӧ республиканскӧй сьӧмкуд йылысь, МБСФ сьӧмкуд йылысь, республиканскӧй сьӧмкуд йылысь, МБСФ сьӧмкуд йылысь оланпасӧ вежсьӧмъяс пыртӧм йылысь оланпас балаяс, республиканскӧй сьӧмкуд збыльмӧдӧм йылысь да МБСФ сьӧмкуд збыльмӧдӧм йылысь оланпас балаяс серти колӧ пыртны лӧсялана сьӧмкуд балалӧн (лӧсялана сьӧмкуд збыльмӧдӧмлӧн) шӧр серпасъяс йылысь либӧ лӧсялана сьӧмкудлӧн шӧр серпасъясӧ вӧзъяна вежсьӧмъяс йылысь рӧштшӧт мыччӧдъяс лӧсялана оланпас збыльмӧдӧм серти рӧскод сьӧмӧн могмӧдан источникъяс индӧмӧн, а сідзжӧ юӧръяс сы йылысь, ковмас-ӧ оланпас бала збыльмӧдӧм вылӧ содтӧд материальнӧй рӧскод либӧ вайӧдас татшӧмъяссӧ чинӧмӧдз.   
24. Коми Республикаса нормативнӧй инӧда акт балаяссӧ найӧс    КИВ-ӧ пырттӧдз колӧ йӧзкотырын видлавны «Коми Республикаса нормативнӧй инӧда акт балаяс йӧзкотырын видлалӧмкӧд йитчӧм ӧткымын юалӧм йылысь» Коми Республикаса Оланпас да на серти примитӧм Коми Республикаса Юралысьлӧн актъяс, Веськӧдлан котырлӧн актъяс серти. 
Коми Республикаса нормативнӧй инӧда акт балаяс йӧзкотырын видлалӧмлӧн бӧртасъясыс петкӧдчӧны Коми Республикаса нормативнӧй инӧда акт бала йӧзкотырын видлалӧм йылысь юӧрын воӧм вӧзйӧмъяс видлалан таблицаӧн, кутшӧмӧс оформитӧма тайӧ Пӧрадок дорӧ 4 содтӧдын индӧм серти, либӧ Коми Республикаса нормативнӧй инӧда акт бала серти вӧзйӧмъяслӧн абутӧмлун йылысь юӧрын.  
25. Лӧсялана юалӧмъяс ладмӧдӧмын инӧда тырмытӧмторъяс киритӧм могысь уджмогъяс юклӧмкӧд йитӧдын Веськӧдлан котырлӧн торъя инӧда актъяс вынтӧмӧн лыддьӧм йылысь Веськӧдлан котырлӧн инӧда акт балаяссӧ колӧ пыртны тайӧ юалӧм серти выль инӧд боксянь ладмӧдӧмсӧ индысь Коми Республикаса инӧда акт балаяссӧ ӧттшӧтш.      
26. Коми Республикаса инӧда акт баласӧ ладмӧдӧны ладмӧдӧм вылӧ сійӧс босьтан лунсянь 5 уджалан лун чӧжӧн да оформитӧ визаӧн, кытчӧ пырӧ Коми Республикаса инӧда акт баласӧ ладмӧдысь мортлӧн чин ним, аслас кырымпас да виза пуктан кадпас. Визасӧ пуктӧны ладмӧдан лист вылын, кутшӧмӧс оформитӧма тайӧ Пӧрадок дорӧ 1 содтӧдын индӧм форма серти, либӧ балалӧн бӧръя лист вылын содтӧдӧдз (эм кӧ), либӧ бала ладмӧдӧмсӧ оформитӧны письмӧӧн. 
Коми Республикаса инӧда акт балаяссӧ, кутшӧмъясӧс сетӧмаӧсь Коми Республикаса сьӧм овмӧс министерствоӧ ладмӧдӧм вылӧ, кутшӧмъяс серти колӧ нуӧдны Россия Федерацияса оланпастэчаслы да Коми Республикаса оланпастэчаслы лӧсялӧм вылӧ содтӧд сьӧм да экономика боксянь экспертизаяс да кутшӧмъяс инмӧны Коми Республикаса республиканскӧй сьӧмкудлӧн, меставывса сьӧмкудъяслӧн да канму сьӧмкудйысь ӧтдор фонд сьӧмкудлӧн чӧжӧслы да рӧскодлы, Коми Республикаса сьӧм министерстволы быть колӧ видлавны документъяс босьтан лунсянь 10 уджалан лун чӧжӧн. 
Коми Республикаса инӧда акт баласӧ ладмӧдӧны  сэк, кор бала серти пасйӧдъясыс абуӧсь. «Татшӧм пасйӧдъяс тӧд вылӧ босьтӧмӧн ладмӧдӧма» висьталӧмӧн ладмӧдӧм оформитӧмсӧ оз лэдзны. 
ЭДВТ-ын бала видлалӧмлӧн кывкӧртӧдъяс серти Коми Республикаса олӧмӧ пӧртысь власьт органса юрнуӧдысь либӧ сылысь могъяс олӧмӧ пӧртысь морт помалӧ Коми Республикаса инӧда акт бала серти ладмӧдан (ладмӧдӧмысь ӧткажитчан) уджсӧ да пуктӧ ладмӧдан листлысь либӧ кырымалӧм кывкӧртӧдлысь (ладмӧдӧмысь ӧткажитчӧм дырйи) сканируйтӧм копиясӧ. 
ЭДВТ-ын бала ладмӧдӧмысь ӧткажитчӧм дырйи балалы сетӧны «Вештӧма» статус да бӧр сетӧны бала вӧзйысьлы бурмӧдӧм вылӧ. 
27. Сэк, кор Коми Республикаса олӧмӧ пӧртысь власьт тэчасын орган, кодлы Коми Республикаса инӧда акт баласӧ ыстылісны ладмӧдӧм вылӧ, ӧткажитчӧ ладмӧдны Коми Республикаса инӧда акт баласӧ, Коми Республикаса инӧда акт баласӧ ладмӧдӧм вылӧ сійӧс босьтан лунсянь 10 уджалан лун чӧжӧн бӧр сетӧны бала вӧзйысьлы помӧдз лӧсьӧдӧм вылӧ Коми Республикаса инӧда акт бала серти пасйӧдъяс индӧмӧн. 
Та дырйи оз лэдзны бӧр сетны баласӧ «помӧдз лӧсьӧдӧм вылӧ» подулалӧмӧн бала серти пасйӧдъяс да вӧзйӧмъяс индытӧг. 
28. Бала вӧзйысь Коми Республикаса инӧда акт бала ладмӧдӧмын ӧтказ босьтӧм дырйи:
1) сэк, кор сӧглас воӧм пасйӧдъясӧн да вӧзйӧмъясӧн, 10 уджалан лун чӧжӧн помӧдз лӧсьӧдӧ баласӧ да ыстӧ воӧм пасйӧдъяссӧ да вӧзйӧмъяссӧ тӧд вылӧ босьтӧмӧн помӧдз лӧсьӧдӧм Коми Республикаса инӧда акт баласӧ Коми Республикаса олӧмӧ пӧртысь власьт тэчасын органъяслы вылысь ладмӧдӧм вылӧ, кодъяссянь босьтӧма ладмӧдӧмын ӧтказ. Тайӧ пункт серти выльысь ладмӧдӧм вылӧ воӧм Коми Республикаса инӧда акт балаяссӧ быть колӧ видлавны документъяс босьтан лунсянь 5 уджалан лун чӧжӧн. Сэк, кор бала вӧзйысь артыштӧма баласӧ медводдза ладмӧдӧм дырйи висьталӧм став пасйӧдсӧ да вӧзйӧмсӧ, Коми Республикаса инӧда акт баласӧ ладмӧдӧмын ӧткажитны оз позь;
2) сэк, кор абу сӧглас воӧм пасйӧдъясӧн да вӧзйӧмъясӧн, 10 уджалан лун чӧжӧн оформитӧ пасйӧдъяс видлалан таблицасӧ тайӧ Пӧрадок дорӧ 2 содтӧдын индӧм форма серти да ыстӧ баласӧ сы дорӧ став материалнас КИВ-ӧ тайӧ Пӧрадоклӧн 4 пункт серти. 
29. Коми Республикаса инӧда акт баласӧ, кутшӧмлысь текстӧ выль ног гижӧма сійӧс ладмӧдігӧн воӧм пасйӧдъяссӧ тӧд вылӧ босьтӧмӧн, быть колӧ выльысь ладмӧдны колана органъясӧд тайӧ Пӧрадоклӧн 28 пунктын индӧм кадколаст тӧд вылӧ босьтӧмӧн.  
30. Оланпас балаяс пыртігӧн бала вӧзйысь сетӧ:
1) сопроводительнӧй письмӧ;
2) Коми Республикаса Каналан Сӧветӧ оланпас бала пыртӧм йылысь Веськӧдлан котырлӧн тшӧктӧм бала, кытчӧ пырӧ Коми Республикаса Каналан Сӧветлӧн чукӧртчылӧм да Коми Республикаса Каналан Сӧветӧн котыртӧм органъяслӧн чукӧртчылӧмъяс вылын оланпас балаяс видлалігӧн Веськӧдлан котырӧс торъя петкӧдлысь йылысь юӧр, Коми Республикаса Каналан Сӧветӧ оланпас бала ыстӧм йылысь Веськӧдлан котырлӧн письмӧ бала;
3) оланпас бала текст;
4) гӧгӧрвоӧдана записка, кытчӧ пырӧ оланпас бала примитны коланлунсӧ подулалӧм, оланпас пыртан ладмӧдан сёрнитантор, оланпас балалысь шӧр могъяс да шӧр положениеяс дженьыда гижӧм, а сідзжӧ сійӧс примитӧмлӧн социально-экономическӧй лоӧмторсӧ водзӧ вылӧ артыштӧм;   
5) инӧд боксянь ладмӧдӧмын тайӧ юкӧнын оланпастэчаслӧн серпас йылысь справка;
6) оланпасъяс да мукӧд нормативнӧй инӧда акт лыддьӧг, кутшӧмъясӧс киритӧм, вежӧм, содтӧм либӧ примитӧм вылӧ ковмас примитны тайӧ оланпас баласӧ;
7) сьӧм да экономика боксянь подулалӧм, кытчӧ пырӧ оланпас баласӧ сьӧм да экономика боксянь видлалӧм-туялӧм, кутшӧмӧс дасьтӧма тайӧ Пӧрадоклӧн 22 пунктса корӧмъяссӧ тӧд вылӧ босьтӧмӧн; 
8) оланпас бала серти канму экологическӧй экспертизалӧн кывкӧртӧд сэк, кор сійӧс нуӧдӧмсӧ пасйӧма федеральнӧй оланпасъясын;
9) документъяс, кутшӧмъяс эскӧдӧны урчитӧм пӧрадок серти оланпас бала ладмӧдӧмсӧ;
10) оланпас бала серти пасйӧдъяс видлалан таблица, кутшӧмӧс оформитӧма тайӧ Пӧрадок дорӧ 2 содтӧдын индӧм форма серти, сэк, кор индӧма тайӧ Пӧрадокын;
11) балаӧн вӧзйӧм вежсьӧмъясӧн таблица, кутшӧмӧс оформитӧма  тайӧ Пӧрадок дорӧ 3 содтӧдын индӧм форма серти, сэк, кор индӧма тайӧ Пӧрадокын;
12) йӧзкотырын видлалӧмлӧн бӧртасъяс йылысь юӧр воӧм вӧзйӧмъяс видлалан таблицаӧн, кутшӧмӧс оформитӧма тайӧ Пӧрадок дорӧ 4 содтӧдын индӧм серти, либӧ оланпас бала серти вӧзйӧмъяслӧн абутӧмлун йылысь юӧр сэк, кор индӧма тайӧ Пӧрадокын;
13) оланпас бала серти мукӧд документ да кывкӧртӧд сэк, кор оланпастэчас серти найӧс сетӧмыс лоӧ быть коланаӧн. 
31. Веськӧдлан котырлысь инӧда акт балаяс пыртігӧн бала вӧзйысь сетӧ:
1) сопроводительнӧй письмӧ;
2) Веськӧдлан котырлӧн инӧда акт балалысь текст;
3) гӧгӧрвоӧдана записка балалысь тӧдчанлунсӧ дженьыда гижӧмӧн, сійӧс примитӧмын коланлунсӧ подулалӧмӧн, Веськӧдлан котырлысь инӧда акт примитӧмын социально-экономическӧй да мукӧд лоӧмтор водзӧ вылӧ артыштӧм; 
4) Веськӧдлан котырлысь инӧда акт примитӧм бӧрын артмӧм рӧскод сьӧм да экономика боксянь подулалӧм, тайӧ Пӧрадоклӧн 22 пунктын индӧм  аслыспӧлӧслунъяс кындзи;
5) пасйӧдъяс видлалӧмлысь таблица, кутшӧмӧс оформитӧма тайӧ Пӧрадок дорӧ 2 содтӧдын индӧм форма серти, сэк, кор индӧма тайӧ Пӧрадокын;
6) балаӧн вӧзйӧм вежӧмъяслысь таблица, кутшӧмӧс оформитӧма  тайӧ Пӧрадок дорӧ 3 содтӧдын индӧм форма серти, сэк, кор индӧма тайӧ Пӧрадокын;
7) йӧзкотырын видлалӧмлӧн бӧртасъяс йылысь юӧр воӧм вӧзйӧмъяс видлалан таблицаӧн, кутшӧмӧс оформитӧма тайӧ Пӧрадок дорӧ 4 содтӧдын индӧм серти, либӧ нормативнӧй инӧда акт бала серти вӧзйӧмъяслӧн абутӧмлун йылысь юӧр сэк, кор индӧма тайӧ Пӧрадокын;
8) Коми Республикаса канму учреждениелӧн либӧ Коми Республикаса ӧтувъя канму предприятиелӧн учредитан документъяслӧн (положениеяслӧн, подувпуктасъяслӧн), юридическӧй кывкутысьӧс пасйӧм йылысь эскӧдангижӧдлӧн копияяс, налӧн финансӧвӧй состояние йылысь колана юӧръяс — сэк, кор Веськӧдлан котырлӧн инӧда акт балаӧ пырӧны индӧм организацияяс серти юалӧмъяс ладмӧдӧм йылысь положениеяс; 
9) документъяс, кутшӧмъяс эскӧдӧны Веськӧдлан котырлысь инӧда акт баласӧ Веськӧдлан котырӧ пырысьяскӧд да колана органъяскӧд да организацияяскӧд урчитӧм пӧрадок серти ладмӧдӧмсӧ;
10) мукӧд документ да кывкӧртӧд сэк, кор оланпастэчас серти найӧс сетӧмыс лоӧ быть коланаӧн.
32. Веськӧдлан котырлысь инӧда актъяссӧ, кутшӧмъясӧс колӧ видлавны Веськӧдлан котырлӧн чукӧртчылӧм вылын, пыртӧны тайӧ Пӧрадок серти Уджаланартлӧн ІІІ юкӧдын индӧм аслыспӧлӧслунъяссӧ тӧд вылӧ босьтӧмӧн.   
33. Воӧм Коми Республикаса инӧда акт балаяс серти КИВ видлалӧ сы вылӧ, лӧсялӧны-ӧ сетӧм материалъясыс тайӧ Пӧрадоклӧн, Коми Республикаса олӧмӧ пӧртысь власьт тэчасын органъясын делӧ нуӧдӧм серти типӧвӧй инструкциялӧн корӧмъяслы, кутшӧмӧс вынсьӧдӧма Веськӧдлан котыр, а сідзжӧ котыртӧ юридическӧй, коррупциялы паныда да лингвистика экспертизаяс нуӧдӧмсӧ.
Веськӧдлан котырлӧн нормативнӧй инӧда акт балаяслысь коррупциялы паныда экспертиза нуӧдан пӧрадоксӧ индӧ Веськӧдлан котыр. 
34. Коланлун дырйи КИВ ладмӧдӧ Администрацияса тэчас юкӧдувъяскӧд Коми Республикаса инӧда акт баласӧ. Администрацияса тэчас юкӧдувъяс баласӧ ладмӧдӧны бала босьтан лунсянь 5 уджалан лун чӧжӧн. 
35. КИВ вӧчӧ воӧм Коми Республикаса инӧда акт балаяслы юридическӧй экспертизасӧ татшӧм кадколастъясӧ, кутшӧмъясӧс арталӧны тайӧ Пӧрадоклӧн 11 пункт серти:
1) оланпас балаяс — 20 уджалан лун чӧжӧн;
2) концепцияяс, положениеяс, пӧрадокъяс, уджаланартъяс, мероприятиеяс, лыддьӧгъяс (реестръяс), планъяс, нормативъяс, стандартъяс  вынсьӧдӧм (ошкӧм) йылысь Веськӧдлан котырлӧн инӧда акт балаяс — 10 уджалан лун чӧжӧн;
3) Веськӧдлан котырлӧн мукӧд инӧда акт бала — 5 уджалан лун чӧжӧн.
36. Коми Республикаса инӧда акт бала серти юридическӧй экспертизалӧн бӧртасъяс серти КИВ сэк, кор абуӧсь тайӧ Пӧрадоклӧн 37 пунктын индӧм лоӧмторъясыс, помӧдз лӧсьӧдӧ сійӧс, сы лыдын коланлун дырйи бала вӧзйысьӧс петкӧдлысьлӧн участвуйтӧмӧн, ладмӧдӧ сійӧс. 
КИВ-ӧн Коми Республикаса инӧда акт балаяс ладмӧдӧмыс оформитсьӧ КИВ-са начальниклӧн, а кор сійӧ абу — сылысь могъяс олӧмӧ пӧртысь мортлӧн визаӧн (кырымпасӧн), кутшӧмӧс пуктӧны Коми Республикаса инӧда акт бала бумага экземпляр вылын содтӧдӧдз (эм кӧ) бӧръя лист вылын  сылӧн медуліас. 
КИВ-ӧн ладмӧдӧм Коми Республикаса инӧда акт баласӧ ыстӧны Веськӧдлан котырса Веськӧдлысьӧс вежысьлы (уджмогъяс юклӧм серти) видлалӧм да ладмӧдӧм вылӧ. 
37. Коми Республикаса инӧда акт бала серти юридическӧй да коррупциялы паныда экспертизаяслӧн бӧртасъяс серти КИВ ыстӧ сійӧс гижӧда кывкӧртӧдӧн бала вӧзйысьлы сэк, кор:
1) эмӧсь инӧд боксянь пасйӧдъяс, кутшӧмъясӧс бала вӧзйысьлӧн участвуйтӧмӧн Коми Республикаса инӧда акт бала бурмӧдігӧн оз позь бырӧдны;
2) колӧ гижны Коми Республикаса инӧда акт балалысь текстӧ выль ногӧн. 
38. Коми Республикаса инӧда акт баласӧ  помӧдз лӧсьӧдӧм бӧрын пасйӧдъяс тӧд вылын кутӧмӧн, кутшӧмъясӧс гижӧма КИВ кывкӧртӧдын, органъяслӧн письмӧясын, кодъяс эз ладмӧдны баласӧ да ыстісны ассьыныс пасйӧдъяссӧ да вӧзйӧмъяссӧ, бала вӧзйысь выль пӧв ыстӧ индӧм баласӧ пасйӧдъяс видлалан таблица содтӧмӧн, кутшӧмӧс оформитӧма тайӧ Пӧрадок дорӧ 2 содтӧдын индӧм форма серти, КИВ-лӧн да индӧм органъяслӧн кывкӧртӧд серти.
КИВ Коми Республикаса инӧда акт бала пасйӧдъяс видлалан таблицаӧн босьтӧм бӧрын ыстӧ Веськӧдлан котырса Веськӧдлысьӧс вежысьлы (уджмогъяс юклӧм серти). 
39. Веськӧдлан котырса Веськӧдлысь (уджмогъяс юклӧм серти) Коми Республикаса инӧда акт бала видлалӧмлӧн кывкӧртӧдъяс серти:
1) либӧ ладмӧдӧ сійӧс да ыстӧ КИВ-ӧ Веськӧдлан котырса Веськӧдлысьлы водзӧ вылӧ сетӧм могысь;
2) либӧ оз ладмӧд да бӧр бергӧдӧ сійӧс КИВ-ӧ, медым бӧр бергӧдны баласӧ бала вӧзйысьлы гижӧм пасйӧдъяс тӧд вылӧ босьтӧмӧн бурмӧдӧм вылӧ. 
40. Веськӧдлан котырса Веськӧдлысьӧс вежысь (уджмогъяс юклӧм серти) видлалӧ Коми Республикаса инӧда акт балаяссӧ найӧс босьтан лунсянь 5 уджалан лун чӧжӧн. 
Коми Республикаса инӧда акт бала ладмӧдӧмыс оформитсьӧ Веськӧдлан котырса Веськӧдлысьӧс вежысьлӧн (уджмогъяс юклӧм серти) визаӧн (кырымпасӧн), кутшӧмӧс пуктӧны Коми Республикаса инӧда акт балалӧн бумага экземпляр вылын содтӧдӧдз (эм кӧ) бӧръя лист вылын  медуліас.  
41. Веськӧдлан котырса Веськӧдлысьӧс вежысьӧн (уджмогъяс юклӧм серти) видлалӧм да ладмӧдӧм Коми Республикаса инӧда акт баласӧ, кутшӧм серти абуӧсь лӧсявтӧмторъяс, сетӧны КИВ-ӧ, медым водзӧ вылӧ сетны Веськӧдлан котырса Веськӧдлысьлы видлалӧм вылӧ. 
42. Коми Республикаса инӧда акт бала серти, кутшӧмӧс колӧ ыстыны Веськӧдлан котырса Веськӧдлысьлы видлалӧм вылӧ, КИВ нуӧдӧ лингвистика экспертизасӧ 5 уджалан лун чӧжӧн, ыджыдджыкъяс серти (20 листысь унджык) — 10 уджалан лун чӧжӧн. 
43. Урчитӧм формаа бланокъяс вылын оформитӧм Веськӧдлан котырлӧн инӧда акт баласӧ сетӧны Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьлы (водзӧ — Администрацияса Юрнуӧдысь) Веськӧдлан котырса Веськӧдлысьлы сетӧм вылӧ. 
44. Администрацияса Юрнуӧдысь либӧ сылысь могъяс олӧмӧ пӧртысь морт котыртӧ Веськӧдлан котырса Веськӧдлысьӧн кырымалӧм Коми Республикаса инӧда акт бала урчитӧм пӧрадок серти пасйӧмсӧ да ыстӧмсӧ.
ІV. Медводдза лыддьысьӧмын примитӧм оланпас балаясӧн уджалан пӧрадок, кутшӧмъясӧс ыстӧма Веськӧдлан котырӧ помӧдз лӧсьӧдӧм  вылӧ кыдзи оланпас бала вӧзйысьлы Коми Республикаса Оланподувлӧн 75 статья серти
45. Оланпас балаяссӧ, кутшӧмъясӧс Коми Республикаса Каналан Сӧвет примитӧма медводдза лыддьысьӧмын да кутшӧмъясӧс ыстӧмаӧсь Веськӧдлан котырӧ помӧдз лӧсьӧдӧм вылӧ Коми Республикаса Каналан Сӧветлӧн Уджаланарт серти, Администрация сетӧ оланпас бала вӧзйысьяслы — Коми Республикаса олӧмӧ пӧртысь власьт тэчасын органъяслы. 
46. Тайӧ Пӧрадок серти помӧдз лӧсьӧдӧм да ладмӧдӧм оланпас баласӧ урчитӧм пӧрадок серти пыртӧ Веськӧдлан котыр Коми Республикаса Каналан Сӧветӧ. 
V. Веськӧдлан котырлӧн нормативнӧй инӧда актъяс вылӧ пыртӧм прокурорӧн видзӧдан актъяс видлалӧмлӧн кывкӧртӧдъяс серти Веськӧдлан котырлӧн нормативнӧй инӧда акт балаяс дасьтан аслыспӧлӧслунъяс 
47. Администрацияӧн пасйӧм коррупциогеннӧй фактор киритӧм могысь нормативнӧй инӧда актъяс вежӧм йылысь протестъяссӧ, представлениеяссӧ, корӧмъяссӧ (водзӧ — корӧмъяс), кутшӧмъясӧс пыртӧ Веськӧдлан котырлӧн нормативнӧй инӧда актъяс вылӧ Коми Республикаса прокурор (водзӧ — прокурорӧн видзӧдан актъяс), Администрацияса Юрнуӧдысь ыстӧ Веськӧдлан котырса Веськӧдлысьлы юӧртӧм вылӧ, сы бӧрын КИВ-ӧ найӧс видлалӧм серти удж котыртӧм вылӧ. 
48. Тайӧ Пӧрадоклӧн 47 пунктын индӧм прокурорӧн видзӧдан актъяс видлалӧм могысь КИВ дасьтӧ:
1) сэк, кор сӧглас Коми Республикаса прокурорлӧн подувъяскӧд — Веськӧдлан котырлӧн нормативнӧй инӧда актӧ вежсьӧмъяс пыртӧм либӧ Веськӧдлан котырлысь нормативнӧй инӧда акт, кутшӧм серти воис прокурорӧн видзӧдан акт, вынтӧмӧн лыддьӧм йылысь Веськӧдлан котырлӧн нормативнӧй инӧда акт баласӧ: 
а) 2 уджалан лун чӧжӧн — Коми Республикаса прокурорлысь протест (корӧм) видлалан бӧртасъяс серти;
б) 5 уджалан лун чӧжӧн — Коми Республикаса прокурорлысь представление видлалан бӧртасъяс серти;
2) сэк, кор абу сӧглас Коми Республикаса прокурорлӧн подувъяскӧд, Веськӧдлан котырлысь вочакыв баласӧ:
а) 5 календарнӧй лун чӧжӧн — Коми Республикаса прокурорлысь протест (корӧм) видлалан бӧртасъяс серти;
б) 10 календарнӧй лун чӧжӧн — Коми Республикаса прокурорлӧн представление видлалан бӧртасъяс серти. 
49. Коланлун дырйи КИВ корӧ Коми Республикаса олӧмӧ пӧртысь власьт тэчасын органъяслысь юӧръяс, кутшӧмъяс колӧны Коми Республикаса прокурорлы вочакыв бала лӧсьӧдӧм вылӧ. Индӧм органъяс сетӧны юӧръяссӧ КИВ-ӧ татшӧм кадколастӧ:
1) 2 календарнӧй лунысь оз дырджык — Коми Республикаса прокурорлӧн протест (корӧм) видлалан бӧртасъяс серти;
2) 3 уджалан лунысь оз дырджык — Коми Республикаса прокурорлысь представлениеяс видлалан бӧртасъяс серти. 
50. Тайӧ Пӧрадоклӧн 47 пунктын индӧм прокурорӧн видзӧдан актъяс видлалӧм могысь КИВ прокурорӧн видзӧдан актъяс видлалӧм вылӧ индӧм кадколаст чӧжӧн нуӧдӧ сӧвещание Коми Республикаса прокуратураӧс петкӧдлысьясӧс корӧмӧн. 
51. Тайӧ Пӧрадоклӧн 50 пунктын индӧм сӧвещаниелысь бӧртасъяс тӧд вылын кутӧмӧн Веськӧдлан котырлысь помӧдз лӧсьӧдӧм нормативнӧй инӧда акт баласӧ КИВ ыстӧ Коми Республикаса прокуратураӧ, Коми Республикаса лӧсялана олӧмӧ пӧртысь власьт тэчасын органъясса юрнуӧдысьяслы. Коми Республикаса олӧмӧ пӧртысь власьт тэчасын органъяса юрнуӧдысьяс видлалӧны да ладмӧдӧны Веськӧдлан котырлысь нормативнӧй инӧда акт баласӧ татшӧм кадколастъяссӧ:  
1) КИВ индӧм кадколастъясӧ — Коми Республикаса прокурорлӧн протест (корӧм) видлалан бӧртасъяс серти дасьтӧм Веськӧдлан котырлӧн нормативнӧй инӧда акт бала;     
2) 3 уджалан лун чӧжӧн — Коми Республикаса прокурорлысь представление видлалан бӧртасъяс серти дасьтӧм Веськӧдлан котырлӧн нормативнӧй инӧда акт бала. 
52. КИВ Веськӧдлан котырлӧн нормативнӧй инӧда акт бала серти ладмӧдӧмъяс, пасйӧдъяс да вӧзйӧмъяс босьтігӧн видлалӧ найӧс, помӧдз лӧсьӧдӧ баласӧ, лӧсявтӧмторъяслӧн эмлун дырйи дасьтӧ пасйӧдъяс видлалан таблицасӧ тайӧ Пӧрадок дорӧ 2 содтӧдын индӧм форма серти татшӧм кадколастъясӧ:
1) 1 уджалан лун чӧжӧн — Коми Республикаса прокурорлысь протест (корӧм) видлалан бӧртасъяс серти дасьтӧм Веськӧдлан котырлӧн нормативнӧй инӧда акт бала серти;
2) 3 уджалан лун чӧжӧн — Коми Республикаса прокурорлысь представление видлалан бӧртасъяс серти дасьтӧм Веськӧдлан котырлӧн нормативнӧй инӧда акт бала серти. 
53. Коми Республикаса прокурорлӧн подувъяс серти сӧгластӧмлун йылысь Веськӧдлан котырлысь вочакыв баласӧ, кутшӧмӧс КИВ дасьтӧма тайӧ Пӧрадоклӧн 48 пунктса 2 пунктулын индӧм кадколастъясӧ, ыстӧны Веськӧдлан котырса Веськӧдлысьӧс вежысьлы (уджмогъяс юклӧм серти) ладмӧдӧм вылӧ, кутшӧмӧс збыльмӧдӧны татшӧм кадколастъясӧ:
1) 2 календарнӧй лун чӧжӧн — Коми Республикаса прокурорлӧн протест (корӧм) видлалан бӧртасъяс серти;
2) 3 уджалан лун чӧжӧн — Коми Республикаса прокурорлӧн представление видлалан бӧртасъяс серти. 
54. Веськӧдлан котырса Веськӧдлысьӧс вежысь (уджмогъяс юклӧм серти) видлалӧ Веськӧдлан котырлысь нормативнӧй инӧда акт балаяссӧ найӧс босьтан лунсянь 5 уджалан лун чӧжӧн.
Веськӧдлан котырлысь нормативнӧй инӧда акт баласӧ ладмӧдӧны тайӧ Пӧрадоклӧн ІІІ юкӧдын индӧм пӧрадок серти.
55. Прокурорӧн видзӧдан актъяс видлалан кывкӧртӧдъяс серти  Администрацияса Юрнуӧдысь либӧ сылысь могъяс олӧмӧ пӧрысь морт котыртӧ Веськӧдлан котырлысь примитӧм нормативнӧй инӧда акт копияяс либӧ Коми Республикаса прокурорлӧн подувъяскӧд сӧгластӧмлун йылысь Веськӧдлан котырлӧн вочакыв пасйӧмсӧ да Коми Республикаса прокуратураӧ ыстӧмсӧ.
VІ. Веськӧдлан котырлӧн инӧда актъяс вылӧ Россия Федерацияса юстиция министерстволӧн Коми Республикаын веськӧдланінлысь экспертнӧй кывкӧртӧдъяс, сы лыдын коррупциялы паныда экспертизаяслӧн бӧртасъяс
серти, видлалан пӧрадок
56. Администрацияӧн пасйӧм Веськӧдлан котырлӧн инӧда актъяс вылӧ Россия Федерацияса юстиция министерстволӧн Коми Республикаын веськӧдланінлысь (водзӧ — Юстиция министерстволӧн веськӧдланін) экспертнӧй кывкӧртӧдъяссӧ, сы лыдын коррупциялы паныда экспертизаяслӧн бӧртасъяс серти, сэк, кор казялӧны, мый найӧ оз лӧсявны Россия Федерацияса Оланподувлы да (либӧ) федеральнӧй оланпастэчаслы, (водзӧ — кывкӧртӧдъяс) ыстӧны КИВ-ӧ найӧс видлалӧм серти удж котыртӧм вылӧ.
КИВ 1 уджалан лун чӧжӧн ыстӧ Коми Республикаса олӧмӧ пӧртысь  власьт тэчасын органӧ — Веськӧдлан котырлысь нормативнӧй инӧда акт вӧзйысьлы кывкӧртӧдсӧ, кутшӧм вылӧ воис кывкӧртӧд, кывкӧртӧд КИВ-ӧн индӧм кадколастӧ видлалӧм да КИВ-ӧ ассьыс позиция ыстӧм вылӧ — кывкӧртӧдлӧн подувъяскӧд сӧгластӧмлун дырйи, Веськӧдлан котырлӧн нормативнӧй инӧда акт баласӧ, кутшӧмӧс дасьтӧма кывкӧртӧдын гижӧм пасйӧдъяс тӧд вылӧ босьтӧмӧн — кывкӧртӧдлӧн подувъяскӧд сӧгласлун дырйи. 
57. Кывкӧртӧдъяс видлалӧм могысь КИВ нуӧдӧ сӧвещание Юстиция министерстволӧн веськӧдланінӧс, Коми Республикаса прокуратураӧс петкӧдлысьясӧс корӧмӧн. 
58. Тайӧ Пӧрадоклӧн 57 пунктын индӧм сӧвещаниелысь бӧртасъяссӧ тӧд вылӧ босьтӧмӧн помӧдз лӧсьӧдӧм Веськӧдлан котырлысь нормативнӧй инӧда акт баласӧ КИВ ыстӧ Юстиция министерстволӧн веськӧдланінӧ, Коми Республикаса прокуратураӧ, Коми Республикаса лӧсялана олӧмӧ пӧртысь власьт тэчасын органъясса юрнуӧдысьяслы видлалӧм вылӧ.
Коми Республикаса олӧмӧ пӧртысь власьт тэчасын органъясса юрнуӧдысьяс видлалӧны да ладмӧдӧны Веськӧдлан котырлысь нормативнӧй инӧда акт баласӧ КИВ-ӧн индӧм кадколастъясӧ. 
59. КИВ Веськӧдлан котырлӧн инӧда акт бала серти ладмӧдӧмъяс, пасйӧдъяс да вӧзйӧмъяс босьтӧм дырйи видлалӧ найӧс, помӧдз лӧсьӧдӧ баласӧ, эмӧсь кӧ лӧсявтӧмторъяс,  дасьтӧ пасйӧдъяс видлалан таблица тайӧ Пӧрадок дорӧ 2 содтӧдын индӧм форма серти 3 уджалан лун чӧжӧн. 
60. Кывкӧртӧдлӧн подувъяс серти сӧгластӧмлун йылысь Веськӧдлан котырлӧн вочакыв баласӧ, кутшӧмӧс КИВ дасьтӧма тайӧ Пӧрадоклӧн 59 пунктын индӧм кадколастъясӧ, ыстӧны Веськӧдлан котырлӧн Веськӧдлысьӧс вежысьлы (уджмогъяс юклӧм серти), кутшӧмӧс збыльмӧдӧны 3 уджалан лун чӧжӧн. 
61. Веськӧдлан котырса Веськӧдлысьӧс вежысь (уджмогъяс юклӧм серти) видлалӧ Веськӧдлан котырлысь нормативнӧй инӧда акт балаяссӧ найӧс босьтан лунсянь 5 уджалан лун чӧжӧн. 
Веськӧдлан котырлысь инӧда акт баласӧ ладмӧдӧны тайӧ Пӧрадоклӧн ІІІ юкӧдын индӧм пӧрадок серти. 
62. Кывкӧртӧд видлалан бӧртасъяс серти Администрацияса Юрнуӧдысь либӧ сылысь могъяс олӧмӧ пӧртысь морт котыртӧ Веськӧдлан котырлысь примитӧм нормативнӧй инӧда акт копияяс либӧ кывкӧртӧдкӧд сӧгластӧмлун йылысь Веськӧдлан котырлысь вочакыв пасйӧмсӧ да Юстиция министерстволӧн веськӧдланінӧ ыстӧмсӧ. 
VІІ. Ӧтйӧза водзмӧстчӧм олӧмӧ пӧртӧм могысь экспертнӧй уджалан группалӧн помшуӧм серти Коми Республикаса инӧда акт балаяс дасьтан  аслыспӧлӧслунъяс 
63. «Россияса ӧтйӧза водзмӧстчӧм» ӧтуввез-ресурсӧн вӧдитчӧмӧн Россия Федерацияса гражданаӧн вӧзйӧм ӧтйӧза водзмӧстчӧмъяс видлалӧм йылысь» Россия Федерацияса Президентлӧн 2013 во рака тӧлысь 4 лунся 183 №-а Индӧд збыльмӧдӧм могысь Коми Республикаса инӧда акт балаяссӧ дасьтӧны экспертнӧй уджалан группалӧн помшуӧм серти.  
64. Россия Федерацияса ӧтйӧза водзмӧстчӧмӧн лыддьыссьӧны Россия Федерация социально-экономическӧя сӧвмӧдан, канму да муниципальнӧй веськӧдлӧм бурмӧдан юалӧмъяс серти вӧзйӧмъяс, кутшӧмъясӧс ыстӧны ӧтуввез-ресурсӧ да кутшӧмъяс лӧсялӧны «Россияса ӧтйӧза водзмӧстчӧм» ӧтуввез-ресурсӧн вӧдитчӧмӧн Россия Федерацияса гражданаӧн ыстӧм ӧтйӧза водзмӧстчӧм видлалан правилӧяслы, мый вынсьӧдӧма Россия Федерацияса Президентлӧн 2013 вося рака тӧлысь 4 лунся 183 №-а Индӧдӧн. 
65. Коми Республикаса нормативнӧй инӧда акт лӧсьӧдӧм йылысь экспертнӧй уджалан группалӧн помшуӧм подув вылын Коми Республикаса олӧмӧ пӧртысь власьт тэчасын орган лӧсьӧдӧ лӧсялана бала да ыстӧ сійӧс видлалӧм вылӧ тайӧ Пӧрадокын индӧм пӧрадок серти. 
VІІІ. Оланпас вӧзйӧмӧн Россия Федерацияса Федеральнӧй Собраниелӧн Каналан Думаӧ шыӧдчӧм йылысь вӧзйӧмъяс пыртан пӧрадок 
66. Россия Федерацияса Федеральнӧй Собраниелӧн Каналан Думаӧ оланпас вӧзйӧмӧн шыӧдчӧм йылысь Коми Республикаса олӧмӧ пӧртысь власьт тэчасын органъяслысь вӧзйӧмъяссӧ (водзӧ — шыӧдчӧм балаяс) пыртӧны Веськӧдлан котырӧ тайӧ Пӧрадоклӧн ІІІ юкӧдын индӧм пӧрадок серти: 
1) «нулевӧй лыддьысьӧм» правилӧяс серти нормаяс тӧд вылӧ босьтӧмӧн, кутшӧмъясӧс индӧма Россия Федерацияса Федеральнӧй Собраниелӧн Каналан Думаӧ оланпас вӧзйӧмӧн шыӧдчӧм йылысь вӧзйӧмъяс лӧсьӧдан да пыртан пӧрадок йылысь положениеын, мый вынсьӧдӧма Коми Республикаса Каналан Сӧветлӧн 2009 во кӧч тӧлысь 24 лунся ІV-6/35 №-а Шуӧмӧн (водзӧ — Положение);
2) тайӧ Пӧрадоклӧн 68 пункт серти. 
67. Шыӧдчӧм балаяс пыртны вӧзйысьясӧн лоӧны Коми Республикаса олӧмӧ пӧртысь власьт тэчасын органъясса чина йӧз либӧ налысь могъяс олӧмӧ пӧртысь йӧз асланыс компетенцияын юалӧмъяс серти. 
68. Тайӧ Пӧрадоклӧн 66 пунктса 2 пунктулын индӧм шыӧдчӧм балаясӧ пырӧны:
1) Коми Республикасянь Россия Федерацияса Федеральнӧй Собраниелӧн Федерацияса Сӧветӧ пырысьяслы, Россия Федерацияса Федеральнӧй Собраниелӧн Каналан Думаса депутатъяслы Веськӧдлан котырлысь письмӧ балаяс. Коми Республикаса Каналан Сӧветӧ Веськӧдлан котырлӧн письмӧ балаын быть колӧ индыны шыӧдчӧм видлалігӧн Веськӧдлан котырӧс торъя петкӧдлысьӧс;
2) федеральнӧй оланпастэчасӧ вежсьӧмъяс пыртӧм серти оланпас пыртан вӧзйӧмъяс бала, кутшӧмӧс оформитӧма федеральнӧй оланпастэчас бала форма серти. 
69. Администрацияӧн пасйӧм бумага вылын воӧм шыӧдчӧм балаяссӧ ыстӧны КИВ, медым видлавны сетӧм материалъяслысь Коми Республикаса Каналан Сӧветлӧн Уджаланартлӧн, Положениелӧн, тайӧ Пӧрадоклӧн, Коми Республикаса олӧмӧ пӧртысь власьт тэчасын органъясын делӧ нуӧдӧм серти типӧвӧй инструкциялӧн корӧмъяслы лӧсялӧмсӧ, мый вынсьӧдӧма Веськӧдлан котырӧн, а сідзжӧ медым нуӧдны юридическӧй экспертиза тайӧ Пӧрадоклӧн ІІІ юкӧдын индӧм пӧрадок серти 20 уджалан лун чӧжӧн.  
70. Тайӧ Пӧрадоклӧн корӧмъяс серти КИВ-ӧн ладмӧдӧм шыӧдчӧм баласӧ  ыстӧны Веськӧдлан котырса Веськӧдлысьӧс вежысьлы (уджмогъяс юклӧм серти) ладмӧдӧм вылӧ, мый бӧрын сетӧны Администрацияса Юрнуӧдысьлы Веськӧдлан котырса Веськӧдлысьлы видлалӧм вылӧ водзӧ вылӧ сетӧм могысь.
71. Веськӧдлан котырса Веськӧдлысьӧн кырымалӧм шыӧдчӧмъяссӧ федеральнӧй оланпастэчасӧ вежсьӧмъяс пыртӧм серти вӧзйӧмъясӧн либӧ оланпас пыртан вӧзйӧмъяс ыстӧм йылысь письмӧяссӧ пасйӧ да ысталӧ Администрация.  
 Коми Республикаса инӧда акт балаяс
Коми Республикаса Веськӧдлан котырӧ
дасьтан да пыртан пӧрадок дорӧ
1 СОДТӦД 
(форма)
Бала ладмӧдан
ЛИСТ
_________________________________________________________________
(Коми Республикаса инӧда акт бала сикас да сылӧн ним) 
Баласӧ пыртӧма _____________________________________________________
(Коми Республикаса инӧда акт бала вӧзйысь)  _________________________________________________________________
_________________________________________________________________
	Бала ладмӧдысь мортлӧн чин 
	Бала ладмӧдысь мортлӧн ов,   ним да вичлӧн инициалъяс
	Ладмӧдан бӧртасъяс, кадпас    

	
	
	


Коми Республикаса инӧда акт балаяс
Коми Республикаса Веськӧдлан котырӧ
дасьтан да пыртан пӧрадок дорӧ
2 СОДТӦД
(форма)
ПАСЙӦДЪЯС ВИДЛАЛАН ТАБЛИЦА
_____________________________________________________________________________
(Коми Республикаса инӧда акт бала сикас) 
________________________________________________________
(Коми Республикаса инӧда акт бала ним)
	Д/в №
	Бала видлалысь мортлӧн ов да ним да вичлӧн инициалъяс, чин   
	Видлалан бӧртасъяс (бала серти висьталӧм пасйӧдъяс да вӧзйӧмъяс)   
	Воӧм пасйӧдъяс да вӧзйӧмъяс               видлалӧмын бӧртасъяс

	1
	2
	3
	4

	
	
	
	


Бала вӧзйысь мортлӧн чин   __________     _______________________________
                                (кырымпас)            (ов, ним да вичлӧн инициалъяс)
Коми Республикаса инӧда акт балаяс
Коми Республикаса Веськӧдлан котырӧ
дасьтан да пыртан пӧрадок дорӧ
3 СОДТӦД
(форма)
Вежсьӧмъясӧн ТАБЛИЦА, 
мый вӧзйӧма балаӧн_____________________________________________
                                                  (Коми Республикаса инӧда акт бала сикас)
         ________________________________________________________________(водзӧ - бала)
(Коми Республикаса инӧда акт бала сикас)
	Д/в №
	Коми Республикаса инӧда актлӧн ӧнія редакция (абзац, пункт, юкӧн, статья), кутшӧмӧс кӧсйӧны вежны   

	Коми Республикаса инӧда актлӧн редакция (абзац, пункт, юкӧн, статья) балаӧн вӧзйӧм вежсьӧмъяссӧ тӧд вылӧ босьтӧмӧн 


	1
	2
	3

	
	
	


Коми Республикаса инӧда акт балаяс 
Коми Республикаса Веськӧдлан котырӧ
дасьтан да пыртан пӧрадок дорӧ
4 СОДТӦД
(форма)
Йӧзкотырын видлалан бӧртасъяс серти 
воӧм вӧзйӧмъяс видлалан 
ТАБЛИЦА
Йӧзкотырын видлалан форма _________________________________________________________________
_______________________________________________________________________________________________
	Д/в №
	Вӧзйӧмъяс вӧзйысь
	Бала серти вӧзйӧмлӧн сюрӧс
	Бала серти висьталӧм вӧзйӧмъяс видлалан бӧртасъяс

	1
	2
	3
	4

	
	
	
	


Коми Республикаса Веськӧдлан котырлӧн
Уджаланарт дорӧ
2 СОДТӦД
Коми Республикаса Веськӧдлан котырлысь, Коми Республикалӧн            Веськӧдлан котырса Веськӧдлысьлысь тшӧктӧмъяс олӧмӧ пӧртӧм бӧрся видзӧдӧмсӧ котыртӧм йылысь
ПОЛОЖЕНИЕ
1. Тайӧ Положениеыс индӧ Коми Республикаса Веськӧдлан котырлысь (водзӧ — Веськӧдлан котыр), Коми Республикалӧн Веськӧдлан котырса Веськӧдлысьӧс вежысьлысь (водзӧ — Веськӧдлысьӧс вежысь) тшӧктӧмъяс олӧмӧ пӧртӧм бӧрся видзӧдан пӧрадок сы могысь, медым Коми Республикаса олӧмӧ пӧртысь власьт тэчасын органъяс найӧс ас кадӧ да бура збыльмӧдісны. 
2. Видзӧдны колӧ: 
1) Веськӧдлан котырса Веськӧдлысьлӧн тшӧктӧмъяс бӧрся:
а) Россия Федерацияса Веськӧдлан котырлӧн инӧда актъяс серти сэк, кор тшӧктӧмъясын индӧма найӧс збыльмӧдан кадколастъяс;
б) Россия Федерацияса Президентлысь тшӧктӧмъяс (водзӧ — Россия Федерацияса Президентлысь тшӧктӧмъяс), Россия Федерацияса Президентлӧн Администрациялысь тшӧктӧмъяс, Россия Федерацияса Веськӧдлан котырлысь тшӧктӧмъяс, Рытыв-Войвыв федеральнӧй кытшын Россия Федерацияса Президентӧс да сылысь аппаратӧс полномоченнӧй петкӧдлысьлысь тшӧктӧмъяс олӧмӧ пӧртӧмсӧ котыртӧм серти; 
в) социально-экономическӧй юалӧмъяс серти;
г) Веськӧдлан котырса Веськӧдлысьӧн, Веськӧдлан котырӧн нуӧдӧм чукӧтчылӧмъяслӧн сёрнигижӧдъясын; 
2) Веськӧдлан котырлӧн инӧда актъясӧ пырысь тшӧктӧмъяс бӧрся сэк, кор наын ӧттшӧтш эмӧсь татшӧм условиеяс: 
а) индӧма Веськӧдлан котырлӧн инӧда актӧ пырысь тшӧктӧмъяс (мероприятиеяс) олӧмӧ пӧртӧм вӧсна кывкутысь мортсӧ;
б) урчитӧма Веськӧдлан котырлӧн инӧда актӧ пырысь тшӧктӧмъяс  збыльмӧдан кадколастъяс;
в) индӧма Веськӧдлан котырлӧн инӧда акт олӧмӧ пӧртӧм бӧрся видзӧдысь чина мортсӧ либӧ Коми Республикаса олӧмӧ пӧртысь власьт тэчасын органсӧ;
3) Веськӧдлан котырлӧн тшӧктӧмъяс бӧрся, кутшӧмъясӧс висьталӧма Веськӧдлан котырлӧн чукӧртчылӧм вылын (водзӧ - сёрнигижӧдса тшӧктӧмъяс).
3. Тайӧ Положениелӧн 2 пунктын индӧм тшӧктӧмъяс олӧмӧ пӧртӧм бӧрся видзӧдӧ Коми Республикаса Юралысьлӧн да Коми Республикаса Веськӧдлан котырлӧн Администрацияса тэчас юкӧдув, коді кывкутӧ Веськӧдлан котырлысь тшӧктӧмъяс олӧмӧ пӧртӧм вӧсна (водзӧ — Веськӧдлан котырлӧн тшӧктӧмъяс бӧрся видзӧдан юкӧн).
4. Збыльмӧдысьяслы тшӧктӧмъяссӧ, сёрнигижӧдса тшӧктӧмъяссӧ юӧртӧ Веськӧдлан котырлӧн тшӧктӧмъяс бӧрся видзӧдан юкӧн, пырджык, кык лунся кадколастӧ, а эновтны позьтӧм да ӧдйӧ вӧчны индана тшӧктӧмъяс — дзик пыр, но Веськӧдлан котырлысь лӧсялана инӧда акт примитан кадпассянь либӧ тшӧктӧмъяс кырымалан кадпассянь 12 час чӧжысь оз сёрджык татшӧм пӧрадок серти:    
1) збыльмӧдысьясӧс тӧдмӧдӧны Веськӧдлан котырлӧн инӧда актӧ пырысь тшӧктӧмъясӧн налы инӧда актлысь копиясӧ ыстӧмӧн;
2) збыльмӧдысьясӧс тӧдмӧдӧны сёрнигижӧдса тшӧктӧмъясӧн налы лӧсялана резолюция ыстӧмӧн;
3) збыльмӧдысьясӧс тӧдмӧдӧны Веськӧдлан котырса Веськӧдлысьӧн, Веськӧдлан котырӧн нуӧдӧм сӧвещаниеяслӧн сёрнигижӧдъясӧ пырысь тшӧктӧмъясӧн да наӧн видлалӧм документъяс серти резолюцияӧн налы сӧвещаниелӧн сёрнигижӧдлысь копиясӧ, либӧ сэтысь выпискасӧ, либӧ урчитӧм пӧрадок серти оформитӧм резолюциялысь копиясӧ ыстӧмӧн;
4) збыльмӧдысьӧс тӧдмӧдӧны тайӧ Положениеын 2 пунктлӧн 1 пунктувса «а» да «б» пунктувъясын индӧм тшӧктӧмъяс олӧмӧ пӧртӧм могысь сетӧм Веськӧдлан котырса Веськӧдлысьлӧн тшӧктӧмъясӧн налы лӧсялана тшӧктӧмъяс ыстӧмӧн. 
5. Веськӧдлан котырлӧн инӧда актъясӧ пырысь тшӧктӧмъясын, сёрнигижӧдса тшӧктӧмъясын, а сідзжӧ Веськӧдлан котырса Веськӧдлысьлӧн тшӧктӧмъясын индӧны найӧс збыльмӧдан урчитӧм кадколаст (календарнӧй кадпас), а тшӧктӧмъяс збыльмӧдан кадколастыс кӧ 1 тӧлысьысь дырджык, то индӧны сійӧс олӧмӧ пӧртӧм йылысь шӧркост юӧр сетан кадколаст.      
Тшӧктӧмлӧн текстын вермӧны лоны «эновтны позьтӧм» либӧ «ӧдйӧ вӧчны индана» индӧдъяс, кутшӧмъясӧ пырӧ тшӧктӧмсӧ олӧмӧ пӧртӧм 3 уджалан лун чӧжӧн либӧ 10 уджалан лун чӧжӧн лӧсялӧмӧн, лӧсялана Веськӧдлан котырлӧн инӧда акт примитан кадпассянь либӧ тшӧктӧмъяс кырымалан кадпассянь лыддьӧмӧн.
Россия Федерацияса Президентлысь тшӧктӧмъяс олӧмӧ пӧртӧм могысь Веськӧдлан котырса Веськӧдлысьлысь сетӧм тшӧктӧмъяс збыльмӧдан кадколастсӧ индӧны Веськӧдлан котырлӧн тшӧктӧмъяс бӧрся видзӧдан юкӧнӧн индӧм пӧрадок серти.  
6. Тайӧ Положениелӧн 2 пунктын индӧм тшӧктӧмъяс олӧмӧ пӧртӧм бӧрся контрольӧ пырӧ татшӧм удж:     
1) тшӧктӧм контроль вылӧ сувтӧдӧм да контрольнӧй кадколаст индӧм (лӧсялана тшӧктӧмӧн индӧм кадколаст серти);   
2) тшӧктӧм олӧмӧ пӧртӧмсӧ учётӧ босьтӧм; 
3) тшӧктӧм олӧмӧ пӧртӧмсӧ видлалӧм да бӧртасъяссӧ видлалӧм-туялӧм;
4) сетӧм юӧр да сетӧм вӧзйӧмъяс подув вылын тшӧктӧм контроль вылысь киритӧм.
7. Веськӧдлан котырлӧн тшӧктӧм бӧрся видзӧдан юкӧн лӧсьӧдӧ да нуӧдӧ контрольнӧй делӧ, кытчӧ пыртӧны: 
1) контроль вылӧ сувтӧдӧм документлысь оригинал да сы дорӧ тшӧктӧмлысь оригинал;
2) тшӧктӧм олӧмӧ пӧртӧм йылысь юӧр;
3) тшӧктӧмкӧд йитчӧм мукӧд материал, а сідзжӧ вочакывъяслысь копияяс — тайӧ Положениеын 2 пунктлӧн 1 пунктувса «а» да «б» пунктувъясын индӧм тшӧктӧмъяс серти.  
8. Контрольнӧй делӧлы сетӧны номер, мый лӧсялӧ тшӧктӧмлӧн кадпаслы да номерлы. 
9. Тайӧ Положениелӧн 2 пунктын индӧм тшӧктӧмъяссӧ олӧмӧ пӧртӧны лӧсялана тшӧктӧмын индӧм кадколастъясӧ, а тшӧктӧмын кӧ абу индӧма збыльмӧдан кадколастсӧ, то збыльмӧдан кадколастыс лоӧ лӧсялана тшӧктӧм кырымалан кадпассянь 1 тӧлысьысь оз дырджык.
Тшӧктӧм збыльмӧдан кадколастлӧн бӧръя луныс кӧ воӧ вежалун (мукӧд шойччан лун) да (либӧ) уджавтӧм гаж лун (уджавтӧм гаж лунъяс) вылӧ, то сійӧс колӧ пӧртны олӧмӧ сы водзын мунысь уджалан лунысь оз сёрджык.
Тшӧктӧмсӧ кӧ сетӧма некымын збыльмӧдысьлы, то тшӧктӧм олӧмӧ пӧртӧм бӧрся юӧрыс сетсьӧ Веськӧдлан котырлӧн тшӧктӧмъяс бӧрся видзӧдан юкӧнӧ збыльмӧдысьӧн, кодӧс пасйӧма «свод» кывйӧн. 
Збыльмӧдысь, кодӧс пасйӧма «свод» кывйӧн, кывкутӧ сійӧс збыльмӧдӧм вӧсна, индӧ ӧтув збыльмӧдысьясӧн вӧзйӧмъяс сетан кадколастъяссӧ, документлысь кывкӧрталана бала ладмӧдан да дасьтан пӧрадок. Дженьыд кадколастӧн тшӧктӧм збыльмӧдны коланлун дырйи збыльмӧдысь, кодӧс пасйӧмаӧсь «свод» кывйӧн, котыртӧ ӧдйӧ вӧчны индана пӧрадокын тшӧктӧм збыльмӧдӧмсӧ, мый вылӧ инӧд серти вермӧ котыртны уджалан группаяс да нуӧдны сёрнитчӧдан сӧвещаниеяс. 
10. Тшӧктӧм ас кадӧ да тырвыйӧ збыльмӧдӧм вӧсна, сы лыдын кадколастъяс,  тшӧктӧм збыльмӧдӧм йылысь юӧрлӧн ногтуй да збыльлун вӧсна, кывкутӧ Коми Республикаса олӧмӧ пӧртысь власьт тэчасын органса-збыльмӧдысьса юрнуӧдысь, а сэк, кор тшӧктӧмын сійӧс олӧмӧ пӧртӧм бӧрся видзӧдӧ чина морт, тшӧктӧм ас кадӧ да бура збыльмӧдӧм вӧсна кывкутӧ лӧсялана чина морт.          
11. Веськӧдлан котырлӧн тшӧктӧмъяс бӧрся видзӧдан юкӧн водзвыв нуӧдӧ контрольсӧ збыльмӧдысьяслы тайӧ Положение серти контроль вылӧ сувтӧдӧм тшӧктӧмъяс збыльмӧдан кадколастъяс йылысь казьтылӧмъяс быд вежон ыстӧмӧн.
Тшӧктӧмъяс збыльмӧдӧм бӧрся водзвыв нуӧдан контрольлысь мукӧд мерасӧ коланлун дырйи индӧ Веськӧдлан котырлӧн тшӧктӧмъяс бӧрся видзӧдан юкӧн. 
12. Збыльмӧдысь (чина морт) тшӧктӧмъяс (шӧркост, кывкӧрталана) збыльмӧдӧм йылысь юӧр сетан кадпасӧдз 5 уджалан лун чӧжысь оз сёрджык ыстӧ сійӧс Веськӧдлан котырса Веськӧдлысьӧс вежысьлы (уджмогъяс юклӧм серти), коді ыстӧ Веськӧдлан котырлӧн тшӧктӧмъяс бӧрся видзан юкӧнӧ тшӧктӧмъяс збыльмӧдӧм йылысь лӧсялана юӧрсӧ, Веськӧдлан котырса Веськӧдлысьлы водзӧ юӧртӧм вылӧ.
Россия Федерацияса Президентлысь тшӧктӧм збыльмӧдӧмсӧ котыртӧм серти Веськӧдлан котырса Веськӧдлысьлысь тшӧктӧмъяс збыльмӧдӧм серти сэк, кор Веськӧдлан котырса Веськӧдлысьӧс индӧма Россия Федерацияса Президентлысь тшӧктӧм серти медшӧр збыльмӧдысьӧн, збыльмӧдысь (чина морт) тшӧктӧмъяс збыльмӧдӧм йылысь юӧрсӧ ӧттшӧтш сетӧ:     
а) тшӧктӧм збыльмӧдӧм йылысь шӧркост юӧр сетӧм дырйи — Россия Федерацияса Президентлысь тшӧктӧмъяс збыльмӧдан примитӧм мераяс йылысь Веськӧдлан котырса Веськӧдлысьлысь тыръюӧр; 
б) тшӧктӧм збыльмӧдӧм йылысь кывкӧрталана юӧр сетӧм дырйи — Россия Федерацияса Президентлысь тшӧктӧмъяс збыльмӧдӧм серти вӧчӧм уджлӧн кывкӧртӧдъяс йылысь Россия Федерацияса Президентлӧн ним вылӧ тыръюӧр бала Россия Федерацияса Президентлысь лӧсялана тшӧктӧм контроль вылысь киритӧм йылысь ходатайствоӧн.   
Россия Федерацияса Президентлысь тшӧктӧм збыльмӧдӧмсӧ котыртӧм серти Веськӧдлан котырса Веськӧдлысьлысь тшӧктӧмъяс збыльмӧдӧм серти сэк, кор Веськӧдлан котырса Веськӧдлысьӧс индӧма Россия Федерацияса Президентлысь тшӧктӧм серти медшӧр збыльмӧдысьӧн, збыльмӧдысь (чина морт) сетӧ Россия Федерацияса Президентлысь тшӧктӧм серти медшӧр збыльмӧдысьлы письмӧ бала Россия Федерацияса Президентлысь тшӧктӧм збыльмӧдӧм йылысь юӧрӧн (шӧркост, кывкӧрталана).  
Тайӧ пунктын индӧм письмӧ балаяссӧ, кутшӧмъясӧс колӧ ладмӧдны Веськӧдлан котырса Веськӧдлысьӧс вежыськӧд (уджмогъяс юклӧм серти). 
13. Тшӧктӧм збыльмӧдӧм йылысь юӧрӧ колӧ пыртны:
1) тшӧктӧмлысь сюрӧс;
2) тшӧктӧм збыльмӧдӧмлӧн мунанног;
3) тшӧктӧм видлалан бӧртасъяс серти вӧзйӧмъяс.
Сэк, кор колӧ лӧсьӧдны Коми Республикаса лӧсялана инӧда акт балаяс, вӧзйӧмъясӧ колӧ пыртны Коми Республикаса инӧда акт лыддьӧг, кутшӧмъясӧс колӧ лӧсьӧдны, найӧс лӧсьӧдан да Коми Республикаса Юралысьлы, Веськӧдлан котырлы видлалӧм вылӧ пыртан кадколастъяс, а  сідзжӧ найӧс дасьтӧм вӧсна кывкутысь йӧзӧс индӧмӧн; 
4) ходатайство:
а) контроль вылысь киритӧм йылысь:
тырвыйӧ ыдждаын збыльмӧдӧм тшӧктӧмъяс серти. Тайӧ Положениелӧн 2 пунктса 2 пунктулын урчитӧм инӧда актъяс серти тшӧктӧмъяс лоӧны тырвыйӧ ыдждаын збыльмӧдӧмаӧн Коми Республикаса став колана инӧда акт примитӧм бӧрын; 
тшӧктӧмъяс серти, кутшӧмъясӧс оз позь веськыда збыльмӧдны. Та дырйи ходатайствоӧ колӧ пыртны лоӧмторъяс (помкаяс), кутшӧмъяс серти тшӧктӧмсӧ оз позь збыльмӧдны (эмӧсь паныд сувтӧмъяс оланпастэчасын либӧ оланпастэчас вежӧм; абуӧсь федеральнӧй тшупӧда оланпас улӧ сюрысь актъяс да с.в.);
б) тшӧктӧмъяс збыльмӧдан кадколаст нюжӧдӧм йылысь збыльмӧдны планируйтан кадпас индӧмӧн — тшӧктӧмъяс серти, кутшӧмъясӧс веськыд помкаяс вӧсна оз позь збыльмӧдны тшӧктӧмын индӧм кадколастӧ.           
14. Веськӧдлан котырса Веськӧдлысьӧс вежысь (уджмогъяс юклӧм серти) видлалӧ-туялӧ сетӧм юӧрсӧ да тшӧктӧмын индӧм юӧр сетан кадпасысь оз сёрджык ыстӧ сійӧс Веськӧдлан котырлӧн тшӧктӧмъяс бӧрся видзӧдан юкӧнӧ резолюцияӧн, кытчӧ пырӧ тшӧктӧмъяс збыльмӧдӧм йылысь сетӧм юӧрлысь ногтуй донъялӧм, а сідзжӧ тайӧ Положениелӧн 13 пунктса 4 пунктулын индӧм ходатайство серти вӧзйӧмъяс. 
Сэк, кор Веськӧдлан котырса Веськӧдлысьӧс вежысь (уджмогъяс юклӧм серти) ыстӧ збыльмӧдысьлы бурмӧдӧм вылӧ збыльмӧдӧм йылысь юӧр Веськӧдлан котырса Веськӧдлысьӧс вежысьлӧн лӧсялана резолюцияӧн, индӧм резолюциялысь копиясӧ ыстӧны Администрацияса тэчас юкӧдулӧ. 
Юӧр бурмӧдӧмыс кӧ оз сет збыльмӧдны тшӧктӧмсӧ урчитӧм кадӧ, то Веськӧдлан котырса Веськӧдлысьӧс вежысь (уджмогъяс юклӧм серти) ыстӧ Веськӧдлан котырлӧн тшӧктӧмъяс бӧрся видзӧдан юкӧнӧ тшӧктӧм  збыльмӧдан кадколаст нюжӧдӧм йылысь вӧзйӧм тшӧктӧм збыльмӧдны  планируйтан кадколаст индӧмӧн. Тайӧ вӧзйӧмӧ колӧ пыртны збыльмӧдысьӧс (чина мортӧс) тшӧктӧм збыльмӧдны индан кадколаст торкӧм вӧсна дисциплинарнӧй кывкутӧмӧ кыскыны коланлун йылысь Веськӧдлан котырса Веськӧдлысьӧс вежысьлысь (уджмогъяс юклӧм серти) видзӧдлас.                 
15. Сэк, кор эмӧсь да артмӧны лоӧмторъяс, мыйяс кутӧны урчитӧм кадӧ тшӧктӧм колана ногӧн збыльмӧдӧмсӧ, збыльмӧдысь (чина морт) тшӧктӧм збыльмӧдан кадколаст помассьытӧдз пыртӧ лӧсялана тшӧктӧм  збыльмӧдан кадколаст стӧчмӧдӧм либӧ нюжӧдӧм йылысь вӧзйӧм. Индӧм вӧзйӧмсӧ ыстӧны Веськӧдлан котырса Веськӧдлысьӧс вежысьлы (уджмогъяс юклӧм серти), мый бӧрын сылӧн кывкӧртӧдкӧд ыстӧны Веськӧдлан котырлӧн тшӧктӧмъяс бӧрся видзӧдан юкӧнӧ. 
Россия Федерацияса Президентлысь тшӧктӧмъяс збыльмӧдӧмсӧ котыртӧм серти Веськӧдлан котырса Веськӧдлысьлысь тшӧктӧмъяс збыльмӧдан кадколастсӧ нюжӧдны оз позь. 
16. Коланлун дырйи Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьлӧн тшӧктӧм серти (водзӧ — Администрацияса Юрнуӧдысь) тшӧктӧм збыльмӧдӧм йылысь юӧрсӧ да тшӧктӧм контроль вылысь киритӧм йылысь либӧ тшӧктӧм збыльмӧдан кадколаст нюжӧдӧм йылысь вӧзйӧмсӧ ыстӧны Коми Республикаса Юралысьлӧн да Коми Республикаса Веськӧдлан котырлӧн канмуа-инӧда веськӧдланінӧ (водзӧ — КИВ) кывкӧртӧд сетӧм вылӧ. КИВ видлалӧ контрольнӧй делӧлысь материалъяссӧ да дасьтӧ на серти кывкӧртӧд 10 уджалан лун чӧжӧн.
17. Контрольнӧй делӧ КИВ кывкӧртӧдкӧд ыстӧны Администрацияса Юрнуӧдысьлы Веськӧдлан котырса Веськӧдлысьӧн лӧсялана помшуӧм примитӧм вылӧ.
18. Тшӧктӧм контроль вылысь киритӧм йылысь Веськӧдлан котырса Веськӧдлысьлысь помшуӧмсӧ оформитӧны визаӧн. Россия Федерацияса Президентлысь тшӧктӧм збыльмӧдӧмсӧ котыртӧм серти Веськӧдлан котырса Веськӧдлысьлысь тшӧктӧмсӧ киритӧны контроль вылысь Россия Федерацияса Президентӧн, Россия Федерацияса Президентлӧн Администрацияса Юрнуӧдысьӧн либӧ Россия Федерацияса Президентлы отсасьысьӧн — Россия Федерацияса Президентлӧн Видзӧдан веськӧдланінса начальникӧн Россия Федерацияса Президентлысь тшӧктӧм  контроль вылысь киритӧм йылысь помшуӧм примитӧм йылысь юӧр босьтӧм бӧрын. 
Тшӧктӧмъяс збыльмӧдан кадколаст нюжӧдӧмсӧ, Россия Федерацияса Президентлысь тшӧктӧмъяс збыльмӧдӧмсӧ котыртӧм серти тшӧктӧмъяс кындзи, а сідзжӧ тшӧктӧмъяс кындзи, кутшӧмъяс пырӧны инӧда актъясӧ, кутшӧмъясӧс индӧма тайӧ Положениелӧн 2 пунктса 2 пунктулын, лэдзӧны Веськӧдлан котырса Веськӧдлысьлӧн либӧ Веськӧдлан котырса Веськӧдлысьӧн уполномочитӧм мортлӧн помшуӧм серти сэк, кор эм тшӧктӧм збыльмӧдан кадколаст нюжӧдӧм йылысь урчитӧм кадӧ сійӧс збыльмӧдны позьтӧмлунсӧ подулалӧмӧн да татшӧм нюжӧдӧмлӧн бӧртасъясӧн чина мортлӧн ходатайство. 
19. Веськӧдлан котырлӧн тшӧктӧмъяс бӧрся видзӧдан юкӧн тайӧ Положениеса 18 пункт серти контрольнӧй делӧлӧн материалъяс серти Веськӧдлан котырса Веськӧдлысьлысь виза копиясӧ ыстӧ Веськӧдлан котырса Веськӧдлысьӧс вежысьлы (уджмогъяс юклӧм серти). 
20. Тайӧ Положениеса корӧмъясӧн оз вӧдитчыны инӧда актъяс збыльмӧдӧм бӧрся, кутшӧмъяс оз лӧсявны тайӧ Положениелӧн 2 пунктса 2 пунктулын лыддьӧдлӧм условиеяслы, а сідзжӧ Веськӧдлан котырса Веськӧдлысьӧс вежысьяслӧн (уджмогъяс юклӧм серти) тшӧктӧмъяс бӧрся видзӧдӧм серти. 
Инӧда актъяс, тшӧктӧмъяс, кутшӧмъясӧс индӧма тайӧ пунктын, збыльмӧдӧм бӧрся видзӧдӧ Веськӧдлан котырса Веськӧдлысьӧс вежысь (уджмогъяс юклӧм серти) сыӧн индӧм кадколастъясӧ. 
Коми Республикаса олӧмӧ пӧртысь власьт тэчасын органъяс юӧртӧны Веськӧдлан котырса Веськӧдлысьӧс вежысьлы (уджмогъяс юклӧм серти) тайӧ пунктын индӧм инӧда актъяс, тшӧктӧмъяс збыльмӧдӧм йылысь сыӧн индӧм кадколастъясӧ. 
Коми Республикаса Веськӧдлан котырлӧн
2014 во ӧшым тӧлысь 18 лунся 527 №-а шуӧм дорӧ
2 №-а СОДТӦД
Коми Республикаса Веськӧдлан котырлӧн 
вынтӧммӧм ӧткымын помшуӧм 
ЛЫДДЬӦГ
1) «Коми Республикаса Юралысьлысь да Коми Республикаса Веськӧдлан котырлысь тшӧктӧмъяс олӧмӧ пӧртӧм бӧрся видзӧдӧмсӧ котыртӧм йылысь» Коми Республикаса Веськӧдлан котырлӧн 2007 во вӧльгым тӧлысь 26 лунся 276 №-а шуӧм;
2) «Коми Республикаса Юралысьлысь да Коми Республикаса Веськӧдлан котырлысь тшӧктӧмъяс олӧмӧ пӧртӧм бӧрся видзӧдӧмсӧ котыртӧм йылысь» Коми Республикаса Веськӧдлан котырлӧн 2007 во вӧльгым тӧлысь 26 лунся 276 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2008 во рака тӧлысь 6 лунся 42 №-а шуӧм;
3) «Коми Республикаса Юралысьлысь да Коми Республикаса Веськӧдлан котырлысь тшӧктӧмъяс олӧмӧ пӧртӧм бӧрся видзӧдӧмсӧ котыртӧм йылысь» Коми Республикаса Веськӧдлан котырлӧн 2007 во вӧльгым тӧлысь 26 лунся 276 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2009 во ода-кора тӧлысь 26 лунся 141 №-а шуӧм;
4) «Коми Республикаса Юралысьлысь да Коми Республикаса Веськӧдлан котырлысь тшӧктӧмъяс олӧмӧ пӧртӧм бӧрся видзӧдӧмсӧ котыртӧм йылысь» Коми Республикаса Веськӧдлан котырлӧн 2007 во вӧльгым тӧлысь 26 лунся 276 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2010 во урасьӧм тӧлысь 26 лунся 36 №-а шуӧм;
5) «Коми Республикаса Юралысьлысь да Коми Республикаса Веськӧдлан котырлысь тшӧктӧмъяс олӧмӧ пӧртӧм бӧрся видзӧдӧмсӧ котыртӧм йылысь» Коми Республикаса Веськӧдлан котырлӧн 2007 во вӧльгым тӧлысь 26 лунся 276 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2010 во ода-кора тӧлысь 21 лунся 155 №-а шуӧм;
6) «Россия Федерацияса Президентлысь тшӧктӧмъяс да инӧдъяс олӧмӧ пӧртӧм котыртӧмсӧ бурмӧдан мераяс йылысь» Россия Федерацияса Президентлысь 2011 во рака тӧлысь 28 лунся 352 №-а Индӧд збыльмӧдан мераяс йылысь» Коми Республикаса Веськӧдлан котырлӧн 2011 во лӧддза-номъя тӧлысь 14 лунся 256 №-а шуӧмлӧн 9 пункт;
7) «Коми Республикаса Юралысьлысь да Коми Республикаса Веськӧдлан котырлысь тшӧктӧмъяс олӧмӧ пӧртӧм бӧрся видзӧдӧмсӧ котыртӧм йылысь» Коми Республикаса Веськӧдлан котырлӧн 2007 во вӧльгым тӧлысь 26 лунся 276 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2013 во моз тӧлысь 2 лунся 274 №-а шуӧм;
8) «Коми Республикаса Каналан Сӧветын Коми Республикаса Веськӧдлан котырӧс пыр да торъя петкӧдлысьяс йылысь» Коми Республикаса Веськӧдлан котырлӧн 2003 во моз тӧлысь 25 лунся 191 №-а шуӧм;
9) «Коми Республикаса Каналан Сӧветын Коми Республикаса Веськӧдлан котырӧс пыр да торъя петкӧдлысьяс йылысь» Коми Республикаса Веськӧдлан котырлӧн 2003 во моз тӧлысь 25 лунся 191 №-а шуӧмӧ пыртӧм вежсьӧм йылысь» Коми Республикаса Веськӧдлан котырлӧн 2006 во лӧддза-номъя тӧлысь 15 лунся 140 №-а шуӧм;
10) «Коми Республикаса Каналан Сӧветын Коми Республикаса Веськӧдлан котырӧс пыр да торъя петкӧдлысьяс йылысь» Коми Республикаса Веськӧдлан котырлӧн 2003 во моз тӧлысь 25 лунся 191 №-а шуӧмӧ пыртӧм вежсьӧмъяс йылысь» Коми Республикаса Веськӧдлан котырлӧн 2011 во ӧшым тӧлысь 29 лунся 627 №-а шуӧм;
11) «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧм;
12) «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2007 во сора тӧлысь 13 лунся 147 №-а шуӧм;
13) «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2007 во кӧч тӧлысь 7 лунся 208 №-а шуӧм;
14) «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2008 во сора тӧлысь 24 лунся 204 №-а шуӧм;
15) «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2009 во урасьӧм тӧлысь 27 лунся 36   №-а шуӧм;
16) «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2007 во вӧльгым тӧлысь 11 лунся 324 №-а шуӧм;
17) «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2010 во рака тӧлысь 11 лунся 44 №-а шуӧм;
18) «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2010 во косму тӧлысь 6 лунся 89 №-а шуӧм;
19) «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2010 во ода-кора тӧлысь 6 лунся 133   №-а шуӧм;
20) «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2010 во кӧч тӧлысь 20 лунся 317 №-а шуӧм;
21) «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2010 во йирым тӧлысь 29 лунся 373 №-а шуӧм;
22) «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2011 во ода-кора тӧлысь 24 лунся 221 №-а шуӧм;
23) «Куим во вылӧ Коми Республикаса республиканскӧй сьӧмкуд  лӧсьӧдӧм вылӧ вуджӧмкӧд йитӧдын Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2011 во кӧч тӧлысь 30 лунся 430 №-а шуӧм дорӧ содтӧдлӧн 1 пункт;
24) «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2012 во ода-кора тӧлысь 30 лунся 215 №-а шуӧм;
25) «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2012 во вӧльгым тӧлысь 22 лунся 504 №-а шуӧм;
26) «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2013 во тӧвшӧр тӧлысь 30 лунся 19 №-а шуӧм;
27) «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во ода-кора тӧлысь 20 лунся 168 №-а шуӧм;
28) «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во ода-кора тӧлысь 22 лунся 175 №-а шуӧм;
29) «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во моз тӧлысь 12 лунся 287 №-а шуӧм;
30) «Коми Республикаса нормативнӧй инӧда акт балаяслысь тӧдчан веськӧдлӧмсӧ донъялӧм йылысь, Коми Республикаса нормативнӧй инӧда актъяс серти экспертиза йылысь, кутшӧмъяс йитчӧмаӧсь предпринимательство да (либӧ) инвестиция уджкӧд, да Коми Республикаса Веськӧдлан котырлӧн ӧткымын шуӧмӧ такӧд йитӧдын вежсьӧмъяс пыртӧм йылысь» Коми Республикаса Веськӧдлан котырлӧн 2013 во вӧльгым тӧлысь 1 лунся 420 №-а шуӧм дорӧ содтӧдлӧн 1 пункт;
31) «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во урасьӧм тӧлысь 5 лунся 44 №-а шуӧм;
32) «Коми Республикаса Веськӧдлан котырлысь Уджаланарт вынсьӧдӧм йылысь» Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во лӧддза-номъя тӧлысь 5 лунся 224 №-а шуӧм;
33) Коми Республикаса Веськӧдлан котырлӧн 2003 во косму тӧлысь 28 лунся 155-р №-а тшӧктӧм;
34) Коми Республикаса Веськӧдлан котырлӧн 2004 во урасьӧм тӧлысь 10 лунся 42-р №-а тшӧктӧм.

